
შესავალი 

მსოფლიოში არსებობს ცურვის ერთი უნიკალური სისტემა, 
რომელიც ქართულ კულტურულ მემკვიდრეობას ეკუთვნის და 
რომლის ფესვები კოლხეთის სამხედრო ტრადიციებამდე 
მიდის. სწორედ ამ სისტემის ისტორია, აღორძინება და თანა-
მედროვე განვითარებაა ამ წიგნის საგანი. 

კოლხეთში, ანაკლიის მიმდებარე, თვალწარმტაც მეგრულ სო-
ფელ ცვანეში (ადრე ერგეტის გარეუბანი იყო), XX საუკუნის 50-
იანი წლების ბოლოს, ბავშობაში ლევან ბაბუასაგან (ლევან ქუ-
რსუა, 1887-1969) მომისმენია კოლხური ლეგენდა, რომ უძვე-
ლეს დროში კოლხი და იბერიელი მეომრები სამხედრო მომ-
ზადების დროს იყენებდნენ ხელფეხშეკრული ყაიდით ცურვას. 

ერთი შეხედვით, ხელფეხშეკრული ცურვა შეიძლება ახირება-
დაც კი მოგვეჩვენოს, მაგრამ სინამდვილეში იგი მეომრის აღ-
ზრდისა და ჩამოყალიბების უფრო ღრმად გააზრებულ ფსიქო-
ლოგიურ საფუძველს ემყარება. ხელფეხშეკრული ცურვა ორ 
მთავარ მიზანს ემსახურებოდა: 

ფსიქოლოგიური მომზადება - თუ ადამიანი წყლის სტიქიისა-
დმი ბუნებრივ შიშს ხელფეხშეკრული დაძლევს, ის ნებისმიერ 
წინააღმდეგობას გაუმკლავდება და უდრეკ მებრძოლად ჩამო-
ყალიბდება. 

გადარჩენა - ტყვედ ჩავარდნის შემთხვევაში, თუ შანსი მიეცე-
მოდა (მაგალითად, გემიდან წყალში გადახტებოდა და ა.შ.), 
ხელფეხშეკრულიც კი დააღწევდა თავს ტყვეობას. XVII საუკუ-
ნის შავბნელ პერიოდში, როდესაც დასავლეთ საქართველოში 
ტყვეთა სყიდვა მძვინვარებდა, ბევრმა მოხერხებულმა მეგრე-
ლმა სწორედ ამ უნარით გადაირჩინა თავი. სწორედ სოფ. ერ-
გეტის მიმდებარე ანაკლიიდან გაჰყავდათ ტყვეები გემებით 
თურქებს. გემის მოლოდინში ზღვის ნაპირზე დაყრილი 
გაკოჭილი ტყვეებიდან, რომელიმე თუ მოახერხებდა წყალში 

გადაგორებას თავს გადაირჩენდა. ხმელეთზე უსუსურნი, წყა-
ლში დელფინებად იქცეოდნენ. 

პლანეტაზე გავრცელებული ტრადიციული ცურვის სახეობე-
ბისგან სრულიად გამოირჩეულია საქართველოში შობილი 
ცურვის ქართული სისტემა (თავისუფალი კოლხური, მხედ-
რული კოლხური, აფხაზურა, ოკრიბულა, იბერიული, თახვია, 
ქიზიყური, ხაშურული). ცნობილი მკვლევარი, ჟურნალისტი და 
პუბლიცისტი ლეპოტა კოსმო (Lepota L. Cosmo) საკუთარ 
ნაშრომში: „ცურვის ორი სისტემა: კოლხური და სუფი-რიუ 
სუიძიუტსუ პლიუს ცურვის კელტური სისტემის ტექნიკა“, 
გამოარჩევს მსოფლიოში ძირითადად ცურვის 2 სახეობას, მათ 
შორის, კოლხურს და აქცენტს აკეთებს მათ უნიკალურობაზე.1 
ასევე, კოლხურ ცურვას გამოარჩევს ცნობილი მოცურავე და 
მწვრთნელი ჩქაროსნულ ცურვაში რუბეს ლევადა  (Rubes 
Levada), რომლის აზრითაც კოლხური ცურვა „წინაპარი“ უნდა 
იყოს მსოფლიოში ამჟამად პოპულარული ჩქაროსნული 
(ფლიფერებით, მონოფინებით) ცურვისა, მათ საერთო საერ-
თო აქვთ ცურვის მეთოდი, ტექნიკა და ცურვის ამ მონათესავე 
სახეობების განვითარების ერთიანი პოლიტიკისა და პროგრა-
მის შემუშავება, წვრთნის ერთობლივი პრაქტიკის დანერგვა 
აუცილებლად ხელს შეუწყობს მაღალი რანგის საერთაშო-
რისო კლასის სპორტსმენთა აღზრდისა და მომზადების 
დონისა და ხარისხის სრულყოფას ცურვის ჩქაროსნულ და 
კოლხურ სახეობებში. მისი სურვილია შეიქმნას ერთობლივი 

 
1 Cosmo, Lepota L. 2017. Two Swimming Systems: Colchian and Sufi-ryu 
Suizyutsu plus Celtic swimming system technique. 
https://www.amazon.com.au/Two-Swimming-Systems-Suizyutsu-
technique-
ebook/dp/B0777QLPC8/ref=sr_1_3?dib=eyJ2IjoiMSJ9._uxouyD3jzo-
A04ln5SNK4vqsVjTbhs0vsWch4m4rUDGjHj071QN20LucGBJIEps.FRozh
bHuU79lY0ZyZQAVCAPcj6AnxaWpiR350L7M52M&dib_tag=se&qid=17
67868348&refinements=p_27%3ALepota+L.+Cosmo&s=digital-text&sr=1-
3&text=Lepota+L.+Cosmo   

https://www.amazon.com.au/Two-Swimming-Systems-Suizyutsu-technique-ebook/dp/B0777QLPC8/ref=sr_1_3?dib=eyJ2IjoiMSJ9._uxouyD3jzo-A04ln5SNK4vqsVjTbhs0vsWch4m4rUDGjHj071QN20LucGBJIEps.FRozhbHuU79lY0ZyZQAVCAPcj6AnxaWpiR350L7M52M&dib_tag=se&qid=1767868348&refinements=p_27%3ALepota+L.+Cosmo&s=digital-text&sr=1-3&text=Lepota+L.+Cosmo
https://www.amazon.com.au/Two-Swimming-Systems-Suizyutsu-technique-ebook/dp/B0777QLPC8/ref=sr_1_3?dib=eyJ2IjoiMSJ9._uxouyD3jzo-A04ln5SNK4vqsVjTbhs0vsWch4m4rUDGjHj071QN20LucGBJIEps.FRozhbHuU79lY0ZyZQAVCAPcj6AnxaWpiR350L7M52M&dib_tag=se&qid=1767868348&refinements=p_27%3ALepota+L.+Cosmo&s=digital-text&sr=1-3&text=Lepota+L.+Cosmo
https://www.amazon.com.au/Two-Swimming-Systems-Suizyutsu-technique-ebook/dp/B0777QLPC8/ref=sr_1_3?dib=eyJ2IjoiMSJ9._uxouyD3jzo-A04ln5SNK4vqsVjTbhs0vsWch4m4rUDGjHj071QN20LucGBJIEps.FRozhbHuU79lY0ZyZQAVCAPcj6AnxaWpiR350L7M52M&dib_tag=se&qid=1767868348&refinements=p_27%3ALepota+L.+Cosmo&s=digital-text&sr=1-3&text=Lepota+L.+Cosmo
https://www.amazon.com.au/Two-Swimming-Systems-Suizyutsu-technique-ebook/dp/B0777QLPC8/ref=sr_1_3?dib=eyJ2IjoiMSJ9._uxouyD3jzo-A04ln5SNK4vqsVjTbhs0vsWch4m4rUDGjHj071QN20LucGBJIEps.FRozhbHuU79lY0ZyZQAVCAPcj6AnxaWpiR350L7M52M&dib_tag=se&qid=1767868348&refinements=p_27%3ALepota+L.+Cosmo&s=digital-text&sr=1-3&text=Lepota+L.+Cosmo
https://www.amazon.com.au/Two-Swimming-Systems-Suizyutsu-technique-ebook/dp/B0777QLPC8/ref=sr_1_3?dib=eyJ2IjoiMSJ9._uxouyD3jzo-A04ln5SNK4vqsVjTbhs0vsWch4m4rUDGjHj071QN20LucGBJIEps.FRozhbHuU79lY0ZyZQAVCAPcj6AnxaWpiR350L7M52M&dib_tag=se&qid=1767868348&refinements=p_27%3ALepota+L.+Cosmo&s=digital-text&sr=1-3&text=Lepota+L.+Cosmo
https://www.amazon.com.au/Two-Swimming-Systems-Suizyutsu-technique-ebook/dp/B0777QLPC8/ref=sr_1_3?dib=eyJ2IjoiMSJ9._uxouyD3jzo-A04ln5SNK4vqsVjTbhs0vsWch4m4rUDGjHj071QN20LucGBJIEps.FRozhbHuU79lY0ZyZQAVCAPcj6AnxaWpiR350L7M52M&dib_tag=se&qid=1767868348&refinements=p_27%3ALepota+L.+Cosmo&s=digital-text&sr=1-3&text=Lepota+L.+Cosmo
https://www.amazon.com.au/Two-Swimming-Systems-Suizyutsu-technique-ebook/dp/B0777QLPC8/ref=sr_1_3?dib=eyJ2IjoiMSJ9._uxouyD3jzo-A04ln5SNK4vqsVjTbhs0vsWch4m4rUDGjHj071QN20LucGBJIEps.FRozhbHuU79lY0ZyZQAVCAPcj6AnxaWpiR350L7M52M&dib_tag=se&qid=1767868348&refinements=p_27%3ALepota+L.+Cosmo&s=digital-text&sr=1-3&text=Lepota+L.+Cosmo

ფედერაცია - საქართველოს ცურვის ჩქაროსნული და კოლ-
ხური სახეობების საერთაშორისო ფედერაცია. 

ცურვის ქართულ - კოლხურ-იბერიულ სტილს დაუფლებულ 
მოცურავეებს მეტი შანსი მიეცემათ გააუმჯობესონ რეკორდები 
სპორტული ცურვის ტრადიციულ კლასიკურ სახეობებშიც და 
არა მხოლოდ. ჩემი მიზანია ამ ტრადიციების აღდგენა და 
პოპულარიზაცია. განსაკუთრებით დიდია „ლაზურის“ (თავისუ-
ფალი კოლხურის) პერსპექტივა, რომელმაც შესაძლოა კრო-
ლის, ბრასისა და ბატერფლაის გვერდით, როგორც სპორ-
ტულმა ყაიდამ, ღირსეული ადგილი დაიმკვიდროს. 

 
ზუგდიდის რ-ნის სოფელ ერგეტის  

მკვიდრი ლევან ქურსუა (1887-1969) 

თავი I 

ცურვის ანტიკური და ისტორიული 
საწყისები  

(ეგვიპტე, ასურეთი, საბერძნეთი, რომი, იაპონია, კოლხეთი) 

ძველი ინდური სიბრძნე მეტყველებს: „წყალში 
განბანვა იძლევა ათ უპირატესობას: 1) ნათელ 
გონებას, 2) სიქორფეს, 3) სიმხნევეს, 4) ჯანმრ-

თელობას, 5) ძალას, 6) სილამაზეს, 7) სიახალგა-
ზრდავეს, 8) სისუფთავეს, 9) კანის სასიამოვნო 

ფერს, 10) ლამაზი ქალების ყურადღებას“. 

1.1. ეგვიპტე, ასურეთი, საბერძნეთი,  
რომი, იაპონია 

ძველი ეგვიპტიდან ცურვის დიდი მნიშვნელობის არაერთი 
კვალი შემოგვრჩა. ორგანიზებული სწავლების არსებობაზე 
მიუთითებს ჩვენს წელთაღრიცხვამდე 2,5 ათასი წლის წინათ 
მცხოვრები ეგვიპტის ერთ-ერთი ქალაქის მმართველის სარ-
კოფაგზე შემორჩენილი წარწერა: “იგი მე მეფის შვილებთან 
ერთად ცურვის გაკვეთილებს მიტარებდა“. 

კაიროს ხელოვნების მუზეუმში დაცულია ძვ. წ. XV საუკუნის 
სპილოს ძვლის კოვზი, რომელსაც შიშველი ქალის ფიგურის 
ფორმა აქვს და მოცურავის პოზას, კერძოდ ბრასის ფაზას, 
მოგვაგონებს. ფარაონის ოთხი ათასი წლის წინანდელ სამარ-
ხში ნაპოვნია ქვაზე გამოსახული მკერდზე მწოლიარე მოცურა-
ვის ფიგურა; მას ფეხები ბაყაყივით აქვს მოხრილი, ხელები კი 
– გაშლილი. კიდევ ერთი გამოსახულება კროლით ცურვას 
წააგავს: ერთი ხელი თითქოს მოსმას აკეთებს, მეორე წყლის 
ზემოთ მოძრაობს, ფეხები კი ვერტიკალურად მუშაობენ. 

ძველი ასურეთის ბარელიეფებზე ასახულია მდინარეთა 
გადაცურვის მრავალი სცენა. ერთ-ერთზე მოცურავე ცალი 
ხელისა და ორივე ფეხის ენერგიული მოძრაობით მიიწევს წინ, 
მეორე ხელით კი ლერწმის ნავს მიაცურებს, რომელშიც ადა-

მიანები სხედან. სხვა ბარელიეფზე მოცურავე ტივის მოძ-
რაობის მიმართულებას ცვლის. ასურულ გამოსახულებებზე 
ვხვდებით ადამიანებს, რომლებიც გადაცურვის გასაადვილებ-
ლად გაბერილ ტიკებს იყენებენ. 

ბერძენი საზოგადო მოღვაწე სოლონი ახალგაზრდობის 
აღზრდის პროცესში, წერა-კითხვის სწავლებასთან ერთად, 
დიდ მნიშვნელობას ანიჭებდა ცურვის დაუფლებას. მისი 
ცნობილი მკაცრი გამონათქვამი – „მან არც ცურვა იცის და არც 
კითხვა“ – იმ უმეცარი ადამიანის დახასიათება იყო, რომელიც 
მოქალაქის წოდების ღირსად არ ითვლებოდა. 

ცურვის ცოდნამ განსაკუთრებული მნიშვნელობა შეიძინა 

ომების დროს. ძველი საბერძნეთი და რომი ცნობილნი 
იყვნენ საზღვაო ბრძოლებითა და მდინარეების მასობრივი 
გადალახვით. ერთ-ერთი ცნობა იმის შესახებ, რომ მდინარე 
სწრაფად გადალახა 10 ათასმა ლეგიონერმა, მეომართა 
გასაოცარ სამხედრო მომზადებაზე მოწმობს. საზღვაო ბრძო-
ლებისას მეომრები ავლენდნენ ყვინთვისა და წყალში ორთაბ-
რძოლის დიდ ოსტატობას, გემებზე შეტევისა და სრული 
სამხედრო აღჭურვილობით გადაცურვის უნარს. 

ჰეროდოტე (ძვ. წ. V ს.) მოგვითხრობს, რომ საბერძნეთსა და 
სპარსეთს შორის ომის დროს, სპარსეთის მეფე ქსერქსემ 
ჩაძირული გემიდან ძვირფასეულობის ამოტანა დატყვევებულ 
ცნობილ ბერძენ მოცურავეს, სკილისს დაავალა. დავალების 
შესრულების შემდეგ მეფემ იგი მაინც არ გაათავისუფლა. 
ქარიან ღამეს სკილისმა თავი დააღწია მცურავ სატუსაღოს და 
ყველა გემის ღუზის ბაგირი გადაჭრა. „აშვებული“ ხომალდები 
ქარიშხალმა კლდეებს შეალეწა. მდევართაგან თავდასაღწე-
ვად მოცურავემ 14 კილომეტრი იცურა და კუნძულ ევბეას 
შეაფარა თავი. ამ გმირობისათვის ბერძნებმა სკილისის ქანდა-
კება დელფოში აღმართეს. 



10 
 

იაპონიაში განსაკუთრებული ყურადღება ექცეოდა ცურვის 
სწავლებას, რასაც კუნძულოვანი მდებარეობა და საბრძოლო 
მოქმედებების დროს მრავალი საწყლოსნო წინააღმდეგობის 
გადალახვის აუცილებლობა განაპირობებდა. ფიზიკურ ძალას-
თან ერთად, აქცენტი კეთდებოდა სულიერ სიმტკიცეზე. იაპო-
ნიაში ცურვაში შეჯიბრებების ჩატარების შესახებ გარკვეული 
ცნობებიც არსებობს. მე-17 საუკუნისთვის იმპერატორის განკა-
რგულებით სკოლებში ცურვის სწავლება სავალდებულო 
გახდა. ორგანიზებული ცურვის ღონისძიებები მე-19 საუკუნეში 
იმართებოდა.2 ზოგიერთი მასწავლებელი წვრთნისას იყენებდა 
ხელფეხშეკრულ ცურვას, ისევე, როგორც ამას ძველი 
კოლხები აკეთებდნენ. ყველაზე ცნობილია ამჟამად მივიწ-
ყებული სახეობა „სუიეი-ძიუცუ“ (Suieijutsu), რაც გულისხმობს 
მეომრის ცურვას იარაღითა და სრული აღჭურვილობით. 
ტექნიკა მოიცავს წყალში ზეზელა სიარულს, წყლიდან 
წელამდე ამოხტომასა და წყალში ჭიდაობას. უმაღლეს ოსტა-
ტობად ითვლებოდა მხოლოდ ფეხების გამოყენებით ცურვა და 
იმავდროულად მშვილდისრიდან სროლა. აღსანიშნავია, რომ 
იაპონელები და კოლხები, ერთმანეთისგან დამოუკიდებ-ლად, 
ბევრ საერთო ელემენტს იყენებდნენ: ხელფეხშეკრულ ცურვას, 
წყალში ჭიდაობას და სხვ. სამეგრელოში დღემდეა 
შემორჩენილი „მენჩურუა“ (წყალრკინება), რომლის აღორძი-
ნებასაც ცნობილი ჟურნალისტი გვანჯი მანია ცდილობს. 

1.2. კოლხეთი 
ზღვის, ტბებისა და მდინარეების სანაპიროებზე მცხოვრები 
ქართველები უძველესი დროიდან ეუფლებოდნენ ცურვას და 
მას ყოფა-ცხოვრებაში, შრომასა და სამხედრო საქმეში იყე-
ნებდნენ. ამ მხრივ განსაკუთრებით კოლხეთი გამოირჩეოდა 
თავისი ჭაობიანი სივრცეებითა და სანაოსნო არტერიებით. 
კოლხებს მუდმივად უწევდათ წყალთან შეხება, რაც ჰიპოკრა-

 
2 Britannica. Swimming https://www.britannica.com/sports/swimming-sport  

https://www.britannica.com/sports/swimming-sport

ტესთანაც (ძვ. წ. V-IV სს.) აისახა: „იქაური მკვიდრნი ცხოვ-
რობენ ჭაობებში; წყალში იშენებენ ხის ან წკნელის სახლებს... 
ამ ქვეყანაში ბევრი არხია; შიგ უდგიათ მთლიანი ხისგან 
გაკეთებული ნავები და ამ ნავებით შემოუვლიან გარშემო 
თავიანთ მამულს“3. 

კოლხს ცურვა ყველგან სჭირდებოდა. ომში, დაზვერვისას, 
უხმაუროდ უნდა გაეცურა და თახვს ბაძავდა - ხელ-ფეხს არ 
იქნევდა; ნადირობისას კი მსხვერპლს წყლის მხრიდან შეუმ-
ჩნევლად ეპარებოდა. კოლხური ცურვის სპეციფიკას წყალ-
მცენარეების სიმრავლეც განაპირობებდა - ასეთ პირობებში 
კიდურების ზედმეტი მოძრაობა და წყალმცენარეებზე წამო-
დების ალბათობა ცურვას აფერხებდა. წინაქრისტიანული 
ღვთაებების პანთეონიც (ვობი, მესეფი) მიგვანიშნებს, რომ 
წყალი კოლხეთისთვის სახელმწიფოებრივი ზრუნვის საგანი 
იყო. 

უძველეს დროში კოლხეთი რომ ძლიერი სახელმწიფო იყო და 
ამდენად, ძლიერი სამხედრო ფლოტიც ჰყავდა, ამაზე ნათ-
ლად მეტყველებს მთელ მსოფლიოში ცნობილი ძველი ბერ-
ძნული მითი კოლხეთში ოქროს საწმისისათვის არგონავტების 
ლაშქრობის შესახებ და იქ მოთხრობილი ამბები4. მაგალი-
თად, არგონავტებს დადევნებულმა კოლხეთის სწრაფმა 
ფლოტმა ელვისებური მანევრით გადაუსწრო ბერძნებს და 
იონიის ზღვიდან მოუარა მტერს.5 ბერძნებმა რის ვაი-

 
3 იხილე, მაკალათია ს. 1992. სამეგრელოს ისტორია და 
ეთნოგრაფია. „უფლისციხე“, თბილისი, გვ.13. 
4 მართლაც რეალურად არსებული სიძლიერე, რომ არა, ბერძნები 
ასე ღირსეულად არ წარმოაჩენდნენ კოლხეთის სახელმწიფოს, მის 
მეფესა და უფლისწულს - აკი ცნობილია, რომ ძველ საბერძნეთში 
ყველა არა ბერძენი აღიქმებოდა, როგორც „ბარბაროსი“, 
ყოველგვარი ბოროტების, უარყოფითის განასახიერება, მაშინ, 
როდესაც „ელინი“, „ბერძენი“ ყოველივე დადებითს, სიკეთეს 
წარმოადგენდა. 
5 როდოსელი ა. 1975. არგონავტიკა, თბილისი: „მეცნიერება“, გვ. 164. 

ვაგლახით დააღწიეს თავი კოლხი მეომრების რისხვას, ისიც 
მხოლოდ იმიტომ, რომ მედეას დახმარებით ვერაგულად 
მოკლეს ფლოტის მეთაური, კოლხი უფლისწული აფსირტე. 

კოლხეთის სამხედრო ძლიერებაზე მოწმობს ის ფაქტიც, რომ 
აპოლონიოს როდოსელის „არგონავტიკაში“6 ფეაკთა მეფე 
ორჭოფობს, დაეხმაროს თუ არა მდევარი კოლხების მიერ 
საბერძნეთის მისადგომებთან მიმწყვდეულ იასონს: 

„არც აიეტის გადაკიდება ივარგებს ჩვენთვის, სიმართლე გით-
ხრა! ქვეყნად ვერავინ გაუტოლდება ძლევამოსილი კოლ-
ხეთის მეფეს, თუმცა შორს არის, თუ მოინდომა, ელადაშიაც 
წავა სალაშქროდ“.7 ცხადია, ძველ კოლხეთში ასეთი ძლიერი 
სამხედრო-საზღვაო ფლოტის არსებობა გვაფიქრებინებს, რომ 
უსაფუძვლო არ უნდა იყოს კოლხი ბერიკაცის, ლევან ქურ-
სუასეულ თქმულებაში ხელფეხშეკრული ცურვის სამხედრო-
საწრთვნელი ყაიდის არსებობა. 

არგონავტების მითი რომ რეალური მოვლენების გამოძახილი 
უნდა იყოს, ამას ძველ საბერძნეთში არსებული მოსაზრებაც 
მოწმობს. მაგალითად, ეს მოგზაურობა ძველი მსოფლიოს 
გამოჩენილ გეოგრაფოსსა და ისტორიკოსს სტრაბონს ნამ-
დვილ ამბად მიაჩნდა და თავგამოდებით ეპაექრებოდა ცნო-
ბილ ბერძენ ისტორიკოსსა და გრამატიკოსს დემეტრიოს 
სკეპსისელს: “ვფიცავ ზევსს, რომ ნამდვილად იყო ეს 
შორეული მოგზაურობა...“8. ბეოტიის ქალაქ ორქომენესა 
(ფრიქსეს სამშობლო) და თესალიის ქალაქ იოლკოსის 

 
6 აპოლონიოს როდოსელის „არგონავტიკა“ ამ თემაზე შექმნილ 
უამრავ ნაწარმოებისაგან ყველაზე უფრო სრულყოფილია და მასში 
ამ სიუჟეტის უძველესი და თავდაპირველი ვერსიებია წარმოდ-
გენილი. ქართულ ენაზე მისი რამდენიმე თარგმანია შექმნილი. 
7 როდოსელი ა. 1975. არგონავტიკა, თბილისი: „მეცნიერება“, გვ. 186. 
8 ყაუხჩიშვილი თ. 1957. სტრაბონის გეოგრაფია (ცნობები 
საქართველოს შესახებ). თბ., ურუშაძე ა. 1964. ძველი კოლხეთი 
არგონავტების თქმულებაში. თბ., ლორთქიფანიძე ო. 1986. 
არგონავტიკა და ძველი კოლხეთი. თბილისი. 

(იასონის მამის ქალაქი) არქეოლოგიური აღმოჩენები იძლევა 
საფუძველს, რომ იასონიც ისტორიულ პირად იქნეს აღიარე-
ბული 9. არქეოლოგიური კვლევა-ძიება ჯერ კიდევ მრავალ 
სიურპრიზს გვპირდება ისტორიული კოლხეთისა და იბერიის 
წარსულის იდუმალ სივრცეშიც (ბევრი საიდუმლო წაიღო 
ჩაძირულმა დიოსკურიამ, პალიასტომმა, ძველმა ფაზისმა...).  

უნდა აღინიშნოს, რომ მეცნიერთა ერთი მცირე ნაწილი სკეპ-
ტიკურად უყურებდა ბერძნების მოგზაურობას შავი ზღვის 
სანაპიროებისაკენ მიკენურ ხანაში, იმ დროში, რომელშიც, 
ბერძნული ისტორიულ-მითოლოგიური ტრადიციის თანახმად, 
ივარაუდება არგონავტების ლაშქრობა. მაგალითად, ცნობილი 
მეცნიერები პ.მერლე, რ.კარპეტნერი, ჯ.გრეიემი და სხვ. 
ამტკიცებდნენ, რომ ძალიან ძლიერი და სწრაფი დინების (3-
დან 8 კმ-მდე საათში) გამო შეუძლებელი იყო შავი ზღვის 
სრუტეების (დარდანელისა და ბოსფორის) გაცურვა ძვ. წ. VII 
საუკუნემდე, ე.ი. იმ დრომდე, ვიდრე ბერძნები გამოიგონებ-
დნენ და ააგებდნენ პენტაკონტერს, ანუ 50-ნიჩბიან ხომა-
ლდს.10 მკვლევართა უმეტეს ნაწილს ეს სკეპტიციზმი საფუძ-
ველმოკლებულად მიაჩნიათ. ამ მხრივ ყველაზე თვალსაჩინო 
მაგალითად ცნობილი ინგლისელი მოგზაურის ტიმ სევერინის 
წარმატებული ექსპერიმენტიც კმარა. მან არგონავტების მითი 
გააცოცხლა და სწორედ მიკენური ტიპის პატარა გალერით - 
20-ნიჩბიანი ნავით გადაცურა შავი ზღვის სრუტეები (მიუხედა-
ვად დარდანელზე გადატანილი სიძნელეებისა - ნაპირზე 
ატანილი ნავი და შედარებით ხელსაყრელი დინების ლოდინი) 
და განახორციელა მდ. რიონზე აღმასვლაც. ის ფაქტიც საგუ-
ლისხმოა, რომ წინამდებარე წიგნის ავტორმა დარდანელის 
სრუტის სწრაფი დინება სულაც აიეტისდროინდელი ხელ-
ფეხშეკრული კოლხურით დაძლია. 

 
9 ლორთქიფანიძე ო. არგონავტიკა და ძველი კოლხეთი. გვ.29. 
10 ლორთქიფანიძე ო. არგონავტიკა და ძველი კოლხეთი. გვ. 90. 

რადგან ძველი კოლხეთი საზღვაო სახელმწიფო იყო და 
ჰყავდა ძლიერი სამხედრო-საზღვაო ფლოტი, გასაკვირი არც 
უნდა იყოს კოლხთა ინტერესი - ცურვის შესწავლის საკით-
ხებისადმი განსაკუთრებული ყურადღების გამახვილება. უფრო 
მეტიც, თქმულების მიხედვით, მეომრების სამხედრო მომზა-
დებაში ცურვას, ერთ-ერთი მთავარი ადგილი ეკავა. ცურვის 
სპეციალური სახეობა, ხელფეხშეკრული, იმ ხანად - ძლევა-
მოსილი აიეტის ეპოქაში უნდა დანერგილიყო. ამ სტილით 
გაწრთვნის განსაკუთრებულობა სწორედ ის არის, რომ სამ-
ხედრო თვალსაზრისით მეომარი ფსიქოლოგიურად უნდა 
ყოფილიყო მომზადებული, მისგან უშიშარი და მამაცი მებრძო-
ლი უნდა დამდგარიყო, რომ არაფერი ვთქვათ, მის ფიზიკურ 
ამტანობასა და გამძლეობაზე. ტყვედ ჩავარდნის შემთხვევაში 
კოლხი მეომარი თუ სიტუაციით ისარგებლებდა და გემიდან 
(კოლხეთიდან ტყვეები ძირითადად გემებით გაჰყავდათ) 
წყალში აღმოჩდებოდა, შებორკილსაც შეეძლო გაეცურა, 
რითაც ცოცხლად გადარჩენის შანსს ინარჩუნებდა. ყოველივე 
ეს იმაზე მეტყველებს, რომ ძველ კოლხეთში სამხედრო 
მომზადება მაღალ პროფესიულ დონეზე ხორციელდებოდა და 
შესაძლოა მსოფლიოში ერთი პირველთაგანი იყო მეომართა 
წრთვნისას ფსიქოლოგიური ფაქტორების გათვალისწინებასა 
და დანერგვაში. 

ცნობილ ჟურნალისტს გვანჯი მანიას გამოვლენილი აქვს 
ქართული ხალხური ცურვის ისეთი სახეობები, როგორიცაა: 
გამყვანი, გორული მოსმა, დგომელა, ენგურული, ანუ მეტი-
ვური, ზურგული, ლერწმით ცურვა, კრუტელი, მაშველი, მება-
დურის, მესხური ტოპვა, მხარული, ანუ ორგია, ძღაბური, ქუთა-
თური, ცხენდაცხენ ცურვა, წყალდგომა, წყალქვეშ სიარული, 
წყალქვეშა ცურვა. ცხოველთა ბაძვითი ცურვები: ბაყაყური, 
ირმული, ოფოფური, ძაღლური. ქართული ხალხური სახა-
ლისო ცურვა-თამაშობანი: გაბერილი შარვლით ცურვა, მწარე 
გოგრით ცურვა, ტიკით ცურვა, თოკით გადაძალვა, განძის 

ძიება, ჯვარის ამოღება, მხედრული, მენჩურუა, ანუ წყალ-
რკინება. ამათგან საინტერესოა ეს უკანასკნელი, რომელსაც 
უხსოვარ დროში აქვს ფესვები და  მნიშვნელოვან  როლს 
ასრულებდა კოლხი ჭაბუკების ფიზიკურ აღზრდაში. მენჩურუა 
(წყალრკინება) ანუ საწყლოსნო ორთაბრძოლა – არაა 
გამორიცხული, რომ ეს ძალისმიერი თამაში, მისი წესებიდან 
და შინაარსიდან გამომდინარე (საბრძოლო ნავის დაზიანების 
შემთხვევაში მეომრებს წყალში უხდებოდათ ბრძოლის გაგ-
რძელება), ძველ კოლხეთში სამხედრო მომზადებისათვის 
გამოიყენებოდა ხელფეხშეკრულ კოლხურთან ერთად. 

უნდა აღინიშნოს, რომ „ხელფეხშეკრულის“ ფენომენი არ არის 
უცხო ქართული ცნობიერებისთვის. რომ არაფერი ვთქვათ 
თავისუფლება დაკარგული საქართველოს სიმბოლოზე - მიჯა-
ჭვული ამირანის მითზე. ასევე, სხვადასხვა ფორმითა და 
შინაარსით ასახულია ქართულ ზეპირსიტყვაობაში, პოეზიაში 
და სხვ. მაგალითად, 1935 წელს დაბადებულ აპოლონ 
კონჯარიასგან ჩავიწერე მეგრული ხალხური ლექსი: 

„წყარს მინმოძდე დო იფშვიდოდე, 
ხედო კუჩხ მამამბდას იკო ბორკილი, 
მაი შენით ვაშემ ცოდვა, 
ეშა ვამ ჯოხო გაჭირვებული.“ 

(წყალში ვეგდო და ვიხრჩობოდე, ხელ-ფეხი მქონდეს შეკრუ-
ლი, მე მაინც არ შემიბრალო, ამას არ ქვია გაჭირვებული). 

სამხედრო მომზადების დროს მეომრების საწრთვნელად გა-
მოიყენებოდა სხვა ისეთი ვარჯიშებიც, რომლის დროსაც 
მეომარი ხელშეკრული უნდა ყოფილიყო. ქართული საბრძო-
ლო ხელოვნების კვლევითი ცენტრის „ჯგირაგის“ ხელმძღვანე-
ლმა ბ-მა კახაბერ ზარნაძემ მოგვაწოდა მასალები ცენტრის 
მიერ გამოვლენილი ქართული ჭიდაობის სახეობების („მკერ-
დაობა“, „მაჯურა“, „მკლავმობმით“), ცალხელა კრივის „ხრი-
დოლის“, თვალახვეული ხანჯლაობის „ხინტკირიას“ შესახებ. 
„მკერდაობის“ დროს მოჭიდავეს ხელები უკან აქვს გაკრული 

(ხელების გამოყენება აკრძალულია) და ისე ცდილობს მოწი-
ნააღმდეგის დამარცხებას. „მაჯურა“ და „მკლავმობმით“ ჭი-
დაობის დროს მხოლოდ ცალი ხელის გამოყენება შეიძლება 
(მეორე ხელი ზურგსუკან არის წელთან გაკავებული). ჭი-
დაობის ეს სახეები ხელს უწყობენ მეომარში ისეთი ჩვევების 
გამომუშავებას, რომლებიც ექსტრემალურ სიტუაციაში, მაგა-
ლითად, ხელებში დაჭრილს შეაძლებინებს გამოსავალის 
პოვნას. 

ძველ კოლხეთში მეომრის წრთვნის დროს გამოიყენებოდა 
თვალახვეული ხანჯლაობა  „ხინტკირია“, რომელიც მეომარში 
აყალიბებდა ფსიქოლოგიური თვალსაზრისით შინაგან მობი-
ლიზებას, მოწინააღმდეგის გუმანის ამოცნობას, დისტანციის 
შეგრძნებას, ორიენტაციაში გარკვევას და სხვა ჩვევებს, რომ-
ლებიც ომის დროს ხმალდახმალ ორთაბრძოლაში გამოად-
გებოდა (საგულისხმოა, რომ ეს ამბავი კონსტანტინე გამსახუ-
რდიას „მთვარის მოტაცებაში“ ოსტატურად არის აღწერილი). 

თავი II  
სპორტული ცურვის განვითარების 

საერთაშორისო ასპექტები 

2.1. ტრადიციული სტილიდან თანამედროვე 
სპორტულ ცურვამდე 

ცურვა არის სხეულის ბუნებრივი ტივტივის უნარის გამოყენე-
ბით წყლის ზედაპირზე თავის შემაგრება და გადაადგილება 
კიდურების კომბინირებული მოძრაობით. 

ცურვის მნიშვნელობა და გამოყენება 
• ფიზიკური განვითარება: როგორც ვარჯიში, ცურვა 

საჭიროა სხეულის ყოველმხრივი განვითარებისთვის. 
• თერაპია: ცურვა განსაკუთრებით სასარგებლოა სამკუ-

რნალო თერაპიისთვის და როგორც ფიზიკური აქტი-
ვობა შეზღუდული შესაძლებლობების მქონე პირ-
თათვის. 

• უსაფრთხოება: ცურვას ასევე ასწავლიან ადამიანის 
სიცოცხლის გადარჩენის მიზნით. 

• სპორტი: ცურვა გავრცელებულია, როგორც საშეჯიბ-
რებო (კონკურენტული) სპორტი (მაგ., ოლიმპიურ თა-
მაშებზე...). 

ცურვასთან დაკავშირებული აქტივობები მოიცავს, აგრეთვე 
წყალბურთს, დაივინგს, სერფინგს, არტისტულ (სინქრონულ) 
ცურვას, წყალქვეშა ყვინთვას, მაშველობას, წყალში თამაშო-
ბებს (მაგ., მეგრული მენჩურუა-წყალრკინება) და ა. შ. 

სპორტული ცურვის რეკორდებს ამტკიცებს ცურვის საერთა-
შორისო ფედერაცია (FINA). რეკორდები აღირიცხება ცალკ-
ცალკე როგორც 50 მეტრიანი აუზისათვის ასევე 25 მეტრიანი 
აუზისათვის. FINA აღიარებს მსოფლიო რეკორდებს როგორც 
მამაკაცთა, ასევე ქალთა შორის 8 დისციპლინაში. 

თავისუფალი სტილი: 50 მ, 100 მ, 200 მ, 400 მ, 800 მ, 1500 მ. 

ზურგზე ცურვა: 50 მ, 100 მ, 200 მ. 
ბრასი: 50 მ, 100 მ, 200 მ. 
ბატერფლაი: 50 მ, 100 მ, 200 მ. 
კომპექსური: 100 მ, 200 მ, 400 მ. 
ესტაფეტა: 4x50 მ. თავისუფალი სტილი, 4x100 მ. თავისუფა-
ლი სტილი, 4x200 მ. თავისუფალი სტილი, 4x50 მ. კომბინი-
რებული, 4x100 მ. კომბინირებული; 
შერეული ესტაფეტები: 4×50 მ. თავისუფალი სტილი, 4×50 მ. 
შერეული სტილი, 4×100 მ. თავისუფალი სტილი, 4×100 მ. 
შერეული სტილი. 

*** 
თანამედროვე სპორტული ცურვის სათავეები XV-XVI 
საუკუნეების მიჯნაზე იკვეთება. 

• პირველი შეჯიბრება ცურვაში ჩატარდა ვენეციაში 1515 
წელს. 

• 1538 წელს გამოვიდა დანიელ პ. ვინმანის მიერ 
შეადგეინილი ცურვის პირველი სახელმძღვანელო. 

• ცურვის პირველი სკოლები გამოჩნდა XVIII საუკუნის 
მეორე ნახევარსა და XIX საუკუნის დასაწყისში გერმანიაში, 
ავსტრო-უნგრეთში, საფრანგეთში. 

• პირველი სპორტული საცურაო აუზი აშენდა 1842 წელს 
ვენაში. 

• XIX საუკუნის დასაწყისში ცურვის სწავლება დაიწყეს 
ევროპის მრავალი ქვეყნის სამხედრო სასწავლო დაწესე-
ბულებებში. 

• XIX საუკუნის მეორე ნახევარში გამოჩნდა პირველი 
ხელოვნური დახურული საცურაო აუზები. 

• მოცურავეთა პირველი ორგანიზაცია - “სპორტული ცურვის 
მოყვარულთა ასოციაცია“ შეიქმნა 1869 წელს ინგლისში. 

• პირველი საერთაშორისო შეჯიბრება ცურვაში, რომელ-
შიაც მონაწილეობდნენ უნგრეთის, ავსტრიის, გერმანიისა 

და შვეციის მოცურავეები, ჩატარდა 1889 წელს ბუდა-
პეშტში. 

• ცურვა თანამედროვე ოლიმპიური თამაშების პროგრამაში 
შეიტანეს 1896 წელს. 

• ცურვის საერთაშორისო ფედერაცია შეიქმნა 1908 წელს; 

• ცურვის ევროპული ლიგა - 1926 წელს. 

• ცურვაში ევროპის ჩემპიონატების ჩატარება დაიწყო 1926 
წლიდან, ხოლო ევროპის თასების გათამაშება - 1969 
წლიდან. 

• მსოფლიოს პირველი ჩემპიონატი ჩატარდა 1973 წელს 
ბელგრადში. 

• მსოფლიოს თასის გათამაშება დაიწყო 1979 წლიდან. 

2.2. სპორტული ცურვის ევოლუცია - 
კლასიკური სახეობები 

კროლი (crawl) - თავისუფალი სტილი (Freestyle) ცურვის 
ყველაზე სწრაფ სტილად ითვლება. თავისუფალი სტილით 
ცურვის შეჯიბრებებში სპორტსმენების უმეტესობა კროლს ანი-
ჭებს უპირატესობას, ამიტომ „თავისუფალი სტილი“ და „კრო-
ლი“ პრაქტიკულად სინონიმები გახდა. ცურვის ეს სტილი 
ევროპელებმა 1844 წელს გაიცნეს ლონდონში გამართულ 
შეჯიბრებაზე, როდესაც მოწვეულმა კროლით მოცურავე ამე-
რიკელმა ინდიელებმა ოჯიბვეს (Ojibwe) ტომიდან, ფლაინგ 
გალმა (Flying Gull) და ტობაკომ (Tobacco) ადვილად დაამა-
რცხეს ინგლისელი მოცურავეები, რომლებიც ბრასით ცურავ-
დნენ. დამარცხების მიუხედავად, ინგლისელმა მოცურავეებმა 
„ცხვირი აუბზუეს“ და დაიწუნეს ეს „ბარბაროსული“ ცურვის 
სტილი, რომელსაც დიდი ხმაური და შხეფები ახლდა თან. 

მხოლოდ XIX საუკუნის 70-იანი წლებიდან დაიწყო პირველმა 
ევროპელმა, ჯონ არტურ ტრუჯენმა (John Arthur Trudgen) ამ 
უცნობი სტილის შესწავლა არგენტინაში მოგზაურობის დროს. 
მან ცურვის საკუთარი „ტრუჯენის“ სტილიც კი შეიმუშავა, 

რომელიც სწრაფად გახდა პოპულარული შეჯიბრებებზე. 
შემდეგ ავსტალიელმა რიჩმონდ დიკ კავილიიმ გააუმჯობესა 
ეს სტილი და მას „ავსტრალიური კროლი“ უწოდეს. მოგვიანე-
ბით, ე.წ. „ამერიკული კროლი“ შექმნა ამერიკელმა ჩარლზ 
დენიელსმა დახვეწა მათი მეთოდი ექვსდარტყმიანი ფეხის 
დარტყმის მოდიფიკაციით. 

1900 წლიდან იწყებს კროლი ფართოდ გავრცელებას. 1932 
წლამდე კროლის „ავსტრალიური” ვარიანტი იყო გავ-
რცელებული, 30-40 წლებში „იაპონური“ ვარიანტი, 50-იანი 
წლებიდან კვლავ „ავსტრალიური”. საუკეთესო დრო 1896 
წელს 100 მეტრიან დისტანციაზე იყო 1.22,2; 1924 წელს კი 
როდესაც კინოფილმში ტარზანის როლის შემსულებელმა 
ჯონი ვაისმიულერმა (Johnny Weissmuller) 100 მეტრიან დის-
ტანციას წუთზე ნაკლები (59,0 წამი) მოანდომა ფანტასტიკურ 
შედეგად აღიქვეს მაშინდელ მსოფლიოში. 

სპორტული ცურვის ამ სახეობაში პირველი ოფიციალურად 
აღრიცხული მსოფლიო რეკორდი ეკუთვნის უნგრელ ზოლტან 
ჰალმაის (Zoltán Halmay), მან 100 მეტრიანი დეისტანცია 
გაცურა 1:05:8 (ვენა, 03.05.1905). დღეისათვის რეკორდი 
ჩინელ პენ ჟანლეს (Pan Zhanle) ეკუთვნის – 0.46.40 (პარიზი, 

31.07.2024). 

ბრასი (Breaststroke) – ცურვის უძველესი სახეობა. ძველ 
დროში ბრასით ერთ-ერთი ყველაზე ცნობილი ცურვა გან-
ხორციელდა კაპიტან მეთიუ ვების მიერ, რომელმაც 1875 
წელს ლა-მანშის სრუტე გადაცურა. ბრასი ოლიმპიურ 
თამაშებში 1904 წელს ჩართეს. ცურვის საერთაშორისო 
ფედერაციამ ბევრჯერ შეცვალა წესები. ამჟამად რეკორდი 
დიდ ბრიტანელ ადამ პიტს (Adam Peaty) ეკუთვნის – 0.56.88 
(კვანჯუ, კორეა 21.07.2019).  

კროლი ზურგზე (Backstroke) – მესამე ყველაზე სწრაფი 
ცურვის სტილი. ამ სტილის უნიკალური თავისებურება ის არის, 

რომ მოცურავეს არ სჭირდება წყალში ამოსუნთქვა, რადგან 
სახე ზედაპირის ზემოთ რჩება. კიდევ ერთი უნიკალური 
თავისებურება ის არის, რომ სტარტი წყლიდან კეთდება და 
არა პლატფორმიდან. კროლი ზურგზე ოლიმპიურ თამაშებში 
1904 წელს ჩართეს. თანამედროვე ტექნიკის ჩამოყალიბება კი 
დაკავშირებულია 1936 წლის ოლიმპიურ ჩემპიონ, ამერიკელ 
ა. კიფერთან (100 მ. – 1,05,9). ამჟამად რეკორდი იტალიელ 
თომას ჩეკონს (Thomas Ceccon) ეკუთვნის – 0.51.60 (ბუდაპე-
შტი, 20.06.2022). ქართველ სპორტსმენებიდან საუკეთესო შე-
დეგი საბჭოთა კავშირისა (1968-1972 წ.წ.) და ევროპის (1970 
წ.) ჩემპიონმა თინა ლეკვეიშვილმა აჩვენა 100 მ. – 1.07.8. 

ბატერფლაი (Butterfly, ასევე ცნობილი როგორც „დელფინი“) 
ტექნიკურად ერთ-ერთი ყველაზე რთული და დამღლელი 
ცურვის სტილია, კროლის შემდეგ ყველაზე სწრაფ ყაიდად 
ითვლება. ბატერფლაი ბრასის „მოდერნიზაციის“ შედეგია. 
1933 წლის ბოლოს, ჰენრი მაიერსმა ცენტრალური ბრუკ-
ლინის YMCA-ში გამართულ შეჯიბრებაზე ბატერფლაის 
მსგავსი ცურვა შეასრულა. აიოვას უნივერსიტეტის ცურვის 
მწვრთნელმა, დევიდ არმბრუსტერმა 1934 წელს დახვეწა 
ახალი სტილის მეთოდი და მას ბატერფლაი (პეპელა) უწოდა. 
ერთი წლის შემდეგ, სტილი კიდევ უფრო დახვეწა აიოვას 
უნივერსიტეტის მოცურავემ, ჯეკ სიგმა. მიუხედავად იმისა, რომ 
ცურვა რთული იყო, მათმა მცდელობამ სიჩქარე მნიშვნე-
ლოვნად გაამჯობესა, რის შედეგადაც შეიქმნა ახალი სწრაფი 
ცურვის სტილი. ცურვის საერთაშორისო ფედერაციის გადაწ-
ყვეტილებით 1953 წლიდან ბატერფლაი გამოიყო ბრასს, 
როგორც ცურვის დამოუკიდებელი სახეობა (იმ პერიოდში 
მსოფლიო რეკორდები ამ ორივე სახეობაში ფიქსირდებოდა 
მხოლოდ 100 და 200 მეტრიან დისტანციებზე). ამჟამად 
რეკორდი ამერიკელ კალებ დრესელს (Caeleb Dressel) 
ეკუთვნის – 0.49.45 (ტოკიო, 31.07.2021). 

თავი III.  

სპორტული ცურვა საქართველოში 

3.1. ისტორიული ექსკურსი და 
საერთაშორისო ქართული რეალიები 

3.1.1. ქვეყანაში სპორტული ცურვის 
განვითარების მოკლე მიმოხილვა 

საქართველოში XX ს. 10-იანი წლებიდან ქ. ბათუმში იწყება 
თანამედროვე სპორტული ცურვის პოპულარიზაცია და უკვე 
1928 წელს ბათუმელმა ნიკოლოზ პოკროვსკიმ 100-იან 
დისტანციაზე აჩვენა 1.08,6 წამი და დაამყარა ამიერკავკასიის 
რეკორდი. 

საქართველოს მოცურავეთა ნაკრები გუნდის დებიუტი შედგა 
1936 წელს მოსკოვში ჩატარებულ პირად გუნდურ პირველო-
ბაზე და გამოვიდა მეოთხე ადგილზე მოსკოვის, ლენინ-
გრადისა და უკრაინის გუნდების შემდეგ. 

1939 წელს საქართველოს გოგონათა ნაკრების წევრებმა 
პეცინკინამ, ეგოროვამ, აგაბეკოვამ და შტენბერგმა დაამ-
ყარეს საბჭოთა კავშირის რეკორდი ამანათცურვაში თავისუ-
ფალი ყაიდით 4X100 მეტრზე (7.05,4 წამი). 

1945 წელს საქართველოს გუნდმა საბჭოთა კავშირის 
პირველობაზე მესამე ადგილი დაიკავა. 

ქალთაგან სსრკ ჩემპიონატის პირველი მედალი (ვერცხლი) 
მოიპოვა ლია ფაჩულიამ (1951). იმავე ჩემპიონატში 2 
დისტანცია (200 და 400 მ.) მოიგო სოხუმელმა ვლადიმერ 
ლავრინენკომ. 

1956 წელს ბორის ნიკიტინი გახდა საკავშირო ხალხთა I 
სპარტაკიადის ჩემპიონი 400 მ. თავისუფალი ყაიდით ცურვაში 
(4.38,5). იმავე ბ. ნიკიტინმა XVI ოლიმპიურ თამაშებში დაიკავა 

მესამე ადგილი. საქართველოს მოცურავეთაგან პირველი და 
ჯერჯერობით, ერთადერთი ოლიმპიური მედალი (ბრინჯაო, 
1956, 4X200 მ.) მან მოიპოვა. ის იყო პირველი მსოფლიო 
რეკორდსმენიც (1956, 4X200 მ.) და მანვე პირველმა 
დაისაკუთრა ევროპის ჩემპიონატის ოქროს მედალიც (1958, 
4X200 მ). 

1961 წელს საქართველოს პოლიტექნიკური ინსტიტუტის 
სტუდენტმა ი. ფუნიკოვმა დაამყარა სსრკ რეკორდი 200 მ. 
ბრასით ცურვაში (2.37,8). 

1964 წელს მე-18 ოლიმპიურ თამაშებზე ტოკიოში 200 მეტრიან 
დისტანციაზე ბრასის ყაიდით თბილისელმა ა. ტუტაკაევმა 
დაიკავა მეოთხე ადგილი. 

1970 წელს ქალთა შორის ევროპის ჩემპიონატში გაიმარჯვა 
თინათინ ლეკვეიშვილმა (100 მ. - 1.07,8). (სხვათა შორის, 
საერთაშორისო ასპარეზზე გამარჯვებული ეთნიკურად პირვე-
ლი ქართველი).  

 
ევროპის ჩემპიონი თინათინ ლეკვეიშვილი. 1970 

მსოფლიოს ჩემპიონატების პირველი მედალოსანია (ბრინჯაო) 
ჩვენი სახელოვანი მოცურავე ირინა გერასიმოვა (1975, 4X100 
მ.). 
ირაკლი ბოლქვაძე - ევროპის ახალგაზრდული ჩემპიონატის 
ბრინჯაოს პრიზიორი. 200 ბრასი – 2:15.46. ანტვერპენი 
(ბელგია), 2012 წ. 

ქართველთაგან, ბოლო დროის, საერთაშორისო ასპარეზზე 
უდავოდ ყოველმხრივ გამორჩეულია, სახელოვანი პროფე-
სიონალი მოცურავე ირაკლი რევიშვილი. იგი, ასევე მასტერ-
სებს შორის მსოფლიოსა და ევროპის მრავალგზის რეკორ-
დსმენი და ჩემპიონია, მრავალი საერთაშორისი ტურნირის 
გამარჯვებული და პრიზიორი. მეტი უნდა გაკეთდეს მისი 
სამწვრთნელო პოტენციალის გამოსაყენებლად. 

3.1.2. საცურაო აუზების განვითარების 
ქრონიკა 

1936 წელს თბილისში, მტკვრის მარჯვენა სანაპიროზე, ფიზ-
კულტურის პარკში აშენდა სსრ კავშირში პირველი 8 ბილი-
კიანი და 50-მეტრიანი ღია საცურაო აუზი (თბილისში საკმაოდ 
პოპულარული ე. წ. „კუპალნია“). აუზი მტკვრის წყლით ივსე-
ბოდა და არ თბებოდა, მოცურავეებისა და წყალბურთე-
ლებისათვის ვარჯიშები მაისის შუა რიცხვებიდან იწყებოდა და 
გრძელდებოდა აცივებამდე. აუზზე 1954 წელს ჩატარდა  გერ-
მანელი და ჩეხი სპორტსმენების მონაწილეობით საერთა-
შორისო შეჯიბრებებიც. (უნდა აღინიშნოს, რომ მწერალმა კ. 
გამსახურდიამ აქ მიიყვანა ცურვის სასწავლად მომავალი 
პრეზიდენტი ზვიად გამსახურდია. 1959 წლიდან ამ აუზზე 
მწვრთნელ დათო ნიორაძესთან სწავლობდა ცურვას ჰ. 
კუპრაშვილიც). 

1945 წელს, „დინამოს“ სტადიონის ტრიბუნების ქვეშ, მწყობრში 
ჩადგა, ქვეყანაში პირველი 25-მეტრიანი აუზი გათბობით. 

1958 წელს თბილისში ორთაჭალჰესის ხიდის სიახლოვეს 
აშენდა დიდი საწყლოსნო სპორტული კომპლექსი (სამი აუზით) 
„განთიადი“, რომელიც შემდეგ სპორტულ კლუბ 
„ლოკომოტივს“ გადაეცა. კომპლექსი შემდეგ აშენებულ ცნო-
ბილი „ლაგუნა ვერეს“ კომპლექსზე არა ნაკლები მასშტაბის 
იყო (სხათა შორის, ორივე ეს უნიკალური კომპლექსი ამჟამად 
სრულიად გაპარტახებულია). 

1961 წელს აშენდა ქუთაისის საცურაო აუზი. 

1965 წელს ვაკეში აშენდა ზამთრის პირველი დახურული 50-
მეტრიანი აუზი გათბობით. 

1978 წლის 13 ოქტომბერს თბილისში გაიხსნა კავკასიის 
რეგიონში პირველი საერთაშორისო სტანდარტების საწყლოს-
ნო სპორტული კომპლექსი, რომელიც ოთხ აუზს აერთიანებდა 
და რომელსაც იმდროინდელ საბჭოთა კავშირში ანალოგი 
პრაქტიკულად არ გააჩნდა. აქ იმართებოდა საკავშირო და 
საერთაშორისო შეჯიბრებები, ვარჯიშობდნენ ცურვის, წყალ-
ბურთის, წყალში ხტომისა და სინქრონული ცურვის ეროვნული 
ნაკრები გუნდები. 

თბილისელებისთვის ეს კომპლექსი მხოლოდ სპორტული 
ობიექტი არ ყოფილა – იგი დასვენების, შეხვედრებისა და 
ადამიანური ურთიერთობების ერთ-ერთი ყველაზე საყვარელი 
და გამორჩეული ადგილი იყო. მეოთხედი საუკუნის განმავ-
ლობაში აქ ცურვა 250 ათასზე მეტმა ბავშვმა შეისწავლა, 
ხოლო კომპლექსმა მთლიანობაში 10 მილიონზე მეტ 
ვიზიტორს უმასპინძლა. 

ამავე დროს, კომპლექსის ამაგდარი გენერალური დირექტო-
რის, ვლადიმერ გოიაშვილის მხარდაჭერითა და ჰ. 
კუპრაშვილის ძალისხმევით, „ლაგუნა ვერე“ ქართული ეროვ-
ნული ცურვის სახეობების აღორძინებისა და განვითარების 
მნიშვნელოვან ცენტრად იქცა. სწორედ აქ მიმდინარეობდა 
უნიკალური ქართული საცურაო ტრადიციების აღდგენა და 

პოპულარიზაცია, იმართებოდა ჩემპიონატები და სხვადასხვა 
სპორტული ღონისძიებები. 

სამწუხაროდ, 2014 წლიდან დიდი სპორტული და კულტუ-
რული ტრადიციების მქონე ეს სახელგანთქმული კომპლექსი 
აღარ ფუნქციონირებს. 

ცალკე აუზები ჰქონდათ სპორტულ კლუბებს, უნივერსიტეტებს, 
მაგალითად, 1974 წელს დაიწყო ფუნქციონირება საქართვე-
ლოს პოლიტექნიკური ინსტიტუტის საცურაო აუზმა, რომელიც 
ჩართული იყო სასწავლო პროცესში და სტუდენტებს 
ასწავლიდნენ ცურვას. 

1965 წელს ექსპლუატაციაში შევიდა სსრ კავშირის ნაკრები 
გუნდების მოსამზადებელი ეშერის სასწავლო-საწვრთნელი 
სპორტული კომპლექსი დახურული საცურაო აუზით.  

1979 წელს აშენდა სააქციო საზოგადოება ”აზოტის”  სპორ-
ტის სასახლე 25-მეტრიანი საცურაო აუზით და ა.შ. 

 
3.1.3. სპორტული ცურვის სხვადასხვა ასპექტი - 

საერთაშორისო ქართული რეალიები (აუზში, ღია 
წყალზე, პარაცურვა, „აისმენი“, „ოუშენმენი“) 

3.1.3.1. ა უ ზ შ ი 

ცურვის ქართული სახეობების აღორძინების თანამედროვე 
ეტაპი 2001 წლიდან იწყება, როდესაც 2001 წლის 28 იანვარს, 
კლუბი „გიორგის“ (გ. მანია) მიერ შექმნილი ძირითადი და 
ალტერნატიული კომისიების, აგრეთვე უამრავი მაყურებლის 
თვალწინ, მსოფლიოსთვის ქართული ცურვის გაცნობის 
მიზნით, ოთხგან ხელფეხშეკრულმა ჰენრი კუპრაშვილმა „ლა-
გუნა ვერეს“ აუზში, პლანეტაზე პირველმა, შეუსვენებლივ, 
გაცურა 2 კილომეტრი. მსოფლიოს მოედო როიტერის, 
ფრანსპრესის, ასოშეიტედ პრესისა და სხვა საინფორმაციო 
სააგენტოების მიერ გადაცემული ინფორმაცია. ამერიკულმა 

ტელეკომპანია სი-ენ-ენ-მა (CNN) მოცურავეს სპეციალური 
სიუჟეტები მიუძღვნა (17.02.2001, 05.11.2002). 

 
თბილისი, ლაგუნა ვერე. 17.02.2001 

*** 
2013 წლის 16 ივნისს „ოლიმპიკის“ საცურაო კომპლექსის 50 
მეტრიან აუზში, ათკაციანი კომისიის თანდასწრებით, რუსუდან 
გორდეზიანმა დაამყარა რეკორდი, მან გაცურა 46 500 მეტრი, 
რაც საქართველოში არსებულ ოთარ ჭიჭინაძის მიერ 1987 
წელს თბილისში 25-მეტრიან აუზში დამყარებულ რეკორდს 37 
000 მეტრი) 9 500 მეტრით აღემატება (ქალებს შორის 1997 
წლის ივნისში 50 მეტრიან აუზში დამყარებული მსოფლიო 
რეკორდი ეკუთვნის ავსტრალიელ კელი დრიფილდს – 24 
საათში – 95 657 მ.). აუზში მარათონის ჩატარების მსოფლიოში 
მიღებული დებულებიდან გამომდინარე მოცურავე ყოველ 1 
საათში 5 წუთი ისვენებდა. 

რ. გორდეზიანი, კ.კახიაშვილი, ჰ.კუპრაშვილი, ე.ელბაქიძე, გ. მანია 

3.1.3.2. ღ ი ა  წ ყ ა ლ ზ ე 

ბათუმელმა მეზღვაურმა, წყალმაშველმა და მყვინთავმა 
მემედ ბედიამ, გადმოცემით (რაიმე ოფიციალური ცნობა არ 
არსებობს), შეუსვენებლად გაცურა ბათუმიდან ფოთში. 

P.S. გადმოცემითვე, მასვე ეკუთვნის წყალზე მაშველის 
არაოფიციალური მსოფლიო რეკორდი: 1873-1934 წლებში, 
ბათუმის საზღვაო ნავსადგურის წყალმაშველად მუშაობის 61 
წლის განმავლობაში, მან სტიქიას 4016 სიცოცხლე გამოსტაცა. 
ასევე, გადმოცემით, მემედ ბედიამ ყვინთვაში 26 მეტრ 
სიღრმეს მიაღწია. 

*** 
ოფიციალური მონაცემებით, ქართველ სპორტსმენთა შორის 
ქალაქ ჩანაქკალეში ღია წყალზე თავისუფალი სტილით 
ცურვაში გამართულ საერთაშორისო შეჯიბრებაში პირველად 
მონაწილეობა მიიღო ჰენრი კუპრაშვილმა. 2002 წლის 30 
აგვისტოს მან ოთხგან ხელფეხშეკრულმა, „მხედრული კო-
ლხურის“ სტილით, დარდანელის სრუტე გადაცურა. 12-

კილომეტრიანი დისტან-
ცია მან 3 საათსა და 15 
წუთში დაფარა. შედეგი 
დაფიქსირდა საქართვე-
ლოდან სპეციალურად 
ჩასული და თურქული 
მხარის წარმომადგენლე-
ბისაგან დაკომპლექტებუ-
ლი ალტერნატიული კო-
მისიის მიერ. შედგა შესა-
ბამისი აქტი ქართულ და 
ინგლისურ ენებზე, გინე-
სის მსოფლიო რეკო-
რდების აღრიცხვის ყვე-
ლა მოთხოვნის სრული 
დაცვით. აღნიშნული დო-

კუმენტი შემდგომში დაადასტურეს საქართველოს სპორტის 
სახელმწიფო დეპარტამენტმა (ირაკლი მეძმარიაშვილი) და 
საქართველოს სპორტის საწყლოსნო სახეობათა ეროვნულმა 
ფედერაციამ. თურქეთის მხრიდან კომისიის შემადგენლობა: 
ვილაიეთის ცურვის სამმართველოდან ნური ენგინი, ორივე 
გამყოლი გემის კაპიტნები – აჰმედ და ისმეთ ერდემები, 
პრესადან – ერდემ სურექი, ბიროლ გურსესი, ერჯან 
ოზჩეტინი, ერსან ქუჩუკკურუ, ბურაქ გეზენი, ბურაქ აქაი. 
დოკუმენტს ხელს აწერენ: ვილაიეთის ახალგაზრდობისა და 
სპორტის დირექტორი ენვერ ჯანი; ვილაიეთის ცურვის 
სამმართველოდან ნური ენგინი, პრესის წარმომადგენელთა 
სახელით – ბურაქ გეზენი (იხ., დანართი). 

სხვათა შორის, დარდანელის სრუტის ამ გაცურვით ჰენრი 
კუპრაშვილმა სათავე დაუდო საქართველოს მონაწილეობას 
საერთაშორისო მარათონულ ცურვაში და ოფიციალურად 

დაფიქსირდა როგორც პირველი ქართველი საერთაშორისო 
მარათონელი მოცურავე. 

P.S. 2005 წლის 17 ივლისს ჰ. კუპრაშვილი „მხედრული კოლ-
ხურის“ სტილით, ბოსფორის სრუტის გადაცურვასაც აპირებდა. 
სრუტეში იგი 14-გზის გინესის რეკორდსმენმა ჯუმბერ ლეჟავამ 
შეკრა და ჩაუშვა სრუტეში. ამ დროს უკვე დაწყებული იყო ბოს-
ფორის ოფიციალური საკონტინენტთაშორისი მარათონული 
გაცურვა თავისუფალი სტილით. 

საქართველოს ჩოხოსან რაინდთა დასის ხელმძღვანელის, 
გოგი დოლიძის ორგანიზებით, სპეციალურად ამ დღისთვის 
საქართველოდან ჩასულმა ოცდაათამდე ჩოხოსანმა (ომარ 
მხეიძე, არსენ გვენეტაძე, გიორგი ანდრიაძე, მამუკა მესხი და 
ა.შ.) მონაწილეს სტარტზე „მრავალჟამიერი“ შეაგებეს. 

 
დავით გუჯაბიძე, ჯუმბერ ლეჟავა და ჰენრი კუპრაშვილი. 

ბოსფორის სრუტე. 17.07.2005. 

თუმცა კუპრაშვილმა 500 მეტრის გაცურვაც ვერ მოასწრო, 
რომ მასთან თურქეთის სანაპირო დაცვის კატარღა მივიდა და 
წყლიდან ამოიყვანა. ეს მოხდა მიუხედავად თავად მოცურა-
ვისა და ნავით თანმხლები პირების – ჯუმბერ ლეჟავას, რეზო 
სულავას, მამუკა მესხის, არსენ გვენეტაძისა და სხვათა 
პროტესტისა. მოვლენას აფიქსირებდა საქართველოს პირვე-
ლი არხის ოპერატორი დავით გუჯაბიძე. 

კუპრაშვილს შეეძლო ბოსფორის ყველაზე ვიწრო მონაკვე-
თის, დაახლოებით 350 მეტრის, გადაცურვით დაკმაყოფილე-
ბულიყო, თუმცა მან, სხვა მონაწილეთა მსგავსად, ოფიციალუ-
რი 6,5-კილომეტრიანი მარათონული ტრასის გავლა არჩია. 

როგორც ჩანს, სა-
ნაპირო დაცვამ 
მიიჩნია, რომ მოცუ-
რავე ნაოსნობის 
აღდგენამდე, ორ-
საათიან ინტერვა-
ლში, დისტანციის 
დასრულებას ვერ 
შეძლებდა. 
სავარაუდოდ, მათ-

თვის უცნობი იყო ის ფაქტი, რომ კუპრაშვილს უკვე ჰქონდა 
წარმატებით გადაცურული 2002 წელს დარდანელის სრუტის 
12-კილომეტრიანი დისტანცია, რომელიც მან 195 წუთში 
დაფარა. 
 

*** 
1972-1973 წლებში ქუთაისელმა ფინანსისტმა ოთარ ჭიჭინა-
ძემ გაცურა ახალი ათონიდან სოხუმამდე (25 კმ) და გუდაუთი-
დან ბიჭვინთამდე (28 კმ). მიუხედავად იმისა, რომ ამ ასპარე-
ზობას საერთაშორისო რეზონანსი არ ჰქონდა, მაინც მნიშ-
ვნელოვანი მოვლენა იყო იმ დროის საბჭოთა საქართველოში. 

*** 
2006 წლის 9-10 სექტემბერს საქართველოს მრავალგზის ჩემ-
პიონმა ცურვაში, 2004 წლის ოლიმპიელმა ზურაბ ხომასური-
ძემ, შეუსვენებლივი ცურვით ბათუმიდან ფოთამდე 60-კილო-
მეტრიანი დისტანცია დაფარა 17 საათსა და 53 წუთში. მარა-
თონული გადაცურვა (მთ. მსაჯი ჰ. კუპრაშვილი) განხორციელ-
და საერთაშორისო წესების სრული დაცვით და გაფორმდა 
შესაბამისი ოქმი. 

P.S. უნდა აღინიშნოს, რომ ზურაბ ხომასურიძეს ჰქონდა 
მცდელობა, გაეცურა რიზედან ბათუმამდე (100 კმ). მან წარმა-
ტებით აიღო სტარტი, მაგრამ არჰავსა და ხოფას მიდამოებში, 
უეცრი ჩამობნელებისა და ამინდის მკვეთრი გაუარესების გამო 
(ძლიერი ქარი, ტალღები, წვიმა), მთ. მსაჯმა ჰ. კუპრაშვილმა, 
გადაცურვის ორგანიზატორებთან (გ. დავითაშვილი) და მსაჯ-
თა კოლეგიასთან (ი. მინჟულინა, ჯ. ლეჟავა და სხვ.) მოთათ-
ბირების შემდეგ, ცურვა შეაწყვეტინა. მოცურავე და თანმხლები 
პირები თურქეთის სამხედრო კრეისერმა შეიფარა და ნაპირზე 
მშვიდობით გამოიყვანა (თურქეთში საქართველოს ყოფილი 
სამხედრო ატაშეს, თემურ კერესელიძის დახმარებით). 

 



33 
 

*** 
2012 წლის 30 აგვისტოს 17 წლის ანა ლომინაძე გახდა 
პლანეტაზე პირველი ქალი, რომელმაც „მხედრული კოლ-
ხურით“ (ოთხგან ხელფეხშეკრულმა) დარდანელის სრუტე 
გადაცურა (5 500 მეტრი 50 წუთში!) მან ეს ასპარეზობა 
საკუთარი მწვრთნელის, ამ გადაცურვის ორგანიზატორისა და 
ხელმძღვანელის, ჰ. კუპრაშვილის მიერ დარდანელის გადა-
ცურვის 10 წლისთავს მიუძღვნა (CNN TÜRK, 01.09.2012). 

P.S. სამწუხაროდ, ეს გამორჩეული მიღწევა ვერ გაფორმდა 
გინესის მსოფლიო რეკორდების აღრიცხვის ყველა მოთხოვ-
ნის სრული დაცვით. კერძოდ, გინესის წესების თანახმად, 
მოცურავე წყალში ნაპირიდან უნდა შევიდეს და დისტანციის     

 
ანა ლომინაძის სტარტი. 2012 წლის 30 აგვისტო 

დასრულების შემდეგ საპირისპირო ნაპირზეც საკუთარი 
ძალებით უნდა ავიდეს; ცურვის პროცესი უწყვეტ რეჟიმში უნდა 
დააფიქსიროს სულ მცირე ორმა ტელეკომპანიამ, ხოლო 
შედეგი შესაბამისი ოქმებით უნდა დაადასტურონ როგორც 
სპეციალურად შექმნილმა, ისე ალტერნატიულმა კომისიებმა. 

ვინაიდან თურქეთის მხარემ სრუტის ტრადიციული გადაცუ-
რვის ოფიციალურ საშეჯიბრო განაცხადში არ შეიტანა ა. ლო-
მინაძის გვარი (ჩვენი და საელჩოს მცდელობის მიუხედავად), 
ჰ. კუპრაშვილმა დაიქირავა კატერი და დასახლება კილიტბა-
ჰირთან, არალეგალურად მოაწყო სახელოვანი ბარიტონის 
ლადო ათანელის მიერ დაფინანსებული ამ ისტორიული გა-
დაცურვის ორგანიზაცია. არსებული ვითარებიდან გამომდინა-
რე, მან ა. ლომინაძე წყალში უშუალოდ კატერიდან, ნაპირი-
დან მოშორებით ჩაუშვა. ცურვის პროცესს კი კატერის მფლო-
ბელი და ანას თანმხლები მეგობარი ადევნებდნენ თვალს (ვი-
დეოსაც იღებდნენ უწყვეტ რეჟიმში). მიუხედავად ამისა, აღნიშ-
ნული გარემოებები ვერ აკნინებს ამ უპრეცედენტო მოვლენისა 
და სპორტული თავგანწირვის მნიშვნელობას. პირიქით, მიღ-
წეული შედეგი კიდევ ერთხელ ადასტურებს ა. ლომინაძის გან-
საკუთრებულ ნიჭსა და პოტენციალს. ცხადია, სათანადო მომ-
ზადებისა და მხარდაჭერის პირობებში, ანა შეძლებს მოცურა-
ვეთა „ევერესტად“ წოდებული ურთულესი ლა-მანშის სრუტის 
გადაცურვას და ღირსეულ ადგილს დაიმკვიდრებს მსოფლიო 
ღია წყლის ცურვის ისტორიაში.  

 
ანა ლომინაძე, ჰენრი კუპრაშვილი და თურქი გულშემატკივრები. 

*** 
2013 წლის 7 ივლისს ბოსფორის საკონტინენტთაშორისო შე-
ჯიბრებაში (დისტანცია 6 500 მ.), აზიიდან ევროპის კონტინენ-
ტზე სრუტის თავისუფალი სტილით გადაცურვაში მონაწი-
ლეობა მიიღო 67 წლის ჰ. კუპრაშვილმა (დრო 01:03:14). 
https://ghn.ge/news/91875-henri-kuprashvilma-gadatsura-
bosforis-srute-6500-metri-dro-010314  

 
ბოსფორის სრუტე. 07.07.2013 1 

*** 
2019 წლის 22 სექტემბერს თბილისის ზღვაზე პირველად 
ჩატარდა საერთაშორისო შეჯიბრება ღია წყალზე ცურვაში – 
„თბილისის ცურვის ფესტივალი“ (Tbilisi Swim Fest). ორგანი-
ზატორები იყვნენ SWIMCUP (შვეიცარია), თბილისის მერია და 
„აქუატიქსი“ (ე. მალინოვა, გ. ლომიძე). ფესტივალის ფარ-
გლებში, უცხოელი მონაწილეებისა და სტუმრებისათვის, გაიმა-
რთა საჩვენებელი გაცურვები „მხედრული კოლხურით“, რაც 
ცნობილი მწვრთნელის ნინო გოგინაშვილის მიერ მომზადებუ-
ლმა რუსთაველმა მოცურავეებმა თ. ბოსტაშვილმა (ოლიმ-
პიელი), რ. გოგინაშვილმა, თ. მეგრელიძემ, ნ. ტიელიძემ, ქ. 
ცუცქირიძემ, მ. ზაკარაშვილმა, ძლიერი ქარით გამოწვეული 
ექსტრემალურ პირობებში შეასრულეს. 

https://ghn.ge/news/91875-henri-kuprashvilma-gadatsura-bosforis-srute-6500-metri-dro-010314
https://ghn.ge/news/91875-henri-kuprashvilma-gadatsura-bosforis-srute-6500-metri-dro-010314

რუსთაველი მოცურავეების საჩვენებელი გაცურვები „მხედრული 
კოლხურით“ საერთაშორისო შეჯიბრების ფარგლებში. 22.09.2019  
 
P.S. SWIMCUP-მა (შვეიცარია) და თბილისის მერიამ (ი. 
გვილავა) გადაწყვიტა ფესტივალის ტრადიციად ექცია, თუმ-
ცა 2020 წელს პანდემიის გამო პროცესი შეფერხდა. აღსანიშ-
ნავია, რომ რუსთაველი მოცურავეების წარმატებული ასპარე-
ზობის შემდეგ, მსოფლიო ცურვის ისტორიაში პირველად, 
მომავალი საერთაშორისო შეჯიბრების პროგრამაში, უც-
ხოელმა ორგანიზატორებმა ოფიციალურად შეიტანეს 
კოლხურ-იბერიული სტილით ცურვა (500 მეტრიან დის-
ტანციაზე). შესაბამის ვებგვერდზე ინგლისურ ენაზე განთავ-
სდა საერთაშორისო სტანდარტების შესაბამისად მომზადე-
ბული, ცურვის ამ უნიკალური სახეობის წესები და პირობები. 
 https://ghn.ge/news/232722-tbilisis-tsurvis-festivali-21-
sektembers-gaikhsneba 
P.S. ევროპის “სპორტი ყველასათვის” ფედერაციის (UESpT) 
ვიცე-პრეზიდენტი, საქართველოს ეროვნული ფედერაცია 
„სპორტი ყველასათვის“ პრეზიდენტი მ. აზარაშვილი თბილი-
სის მერიის (ი. გვილავა) თანადგომით აპირებს „თბილისის 
ზღვაზე“ გააცოცხლოს საერთაშორისო შეჯიბრება ღია წყალზე 

https://ghn.ge/news/232722-tbilisis-tsurvis-festivali-21-sektembers-gaikhsneba
https://ghn.ge/news/232722-tbilisis-tsurvis-festivali-21-sektembers-gaikhsneba

ცურვაში, სადაც პერსპექტივაში გათვალისწინებულია კოლ-
ხურ-იბერიული სტილით ცურვის პროგრამაში შეტანა. 

*** 
2019 წლის 21 ივლისს ბოსფორის სრუტის გადაცურვაში 
საქართველოს სახელით პირველად მიიღეს მონაწილეობა 
ქალებმა: ეკატერინა ბოგდანოვამ (დრო: 1:35:52) და ნინო 
ჭაფოძემ (ნინო ფინიშს აცდა და შედეგი არ ჩაეთვალა, თუმცა 
23.08.2020 წ. განმეორებით გადაცურა: 1:15:09. 

P.S. ს რ უ ტ ე ე ბ ი: 
არსებული ოფიციალური ინფორმაციით, ქართველთაგან: 
დარდანელის სრუტე პირველმა გადაცურა ჰ. კუპრაშვილმა 
(2002), ხოლო ქალებს შორის ა. ლომინაძემ (2012).  
ბოსფორის სრუტე პირველმა გადაცურა ჰ. კუპრაშვილმა 
(2013), ხოლო ქალებს შორის ე. ბოგდანოვამ (2019). 
ღია წყალზე მარათონი (60 კმ) პირველმა გაცურა ზ. 
ხომასურიძემ (2006). 

*** 
2014 წლის 17-18 აგვისტოს შეუდრეკელმა მამაცმა მოცურავემ 
რუსუდან გორდეზიანმა საქართველოს ახალი რეკორდი 
დაამყარა, ქართველთაგან პირველმა გაცურა სარფიდან 
ფოთამდე. 

3.1.3.3. პ ა რ ა ც უ რ ვ ა 
2011 წლის 5 აპრილს, ალანიაში (თურქეთი), ორივე თვალით 
უსინათლო და მარჯვენა ხელის მტევანამპუტირებულმა, S-11 
კატეგორიის ქართველმა პარამოცურავემ ნიკა თვაურმა 
(მწვრთნელი ჰ. კუპრაშვილი) მსოფლიო ჩემპიონატზე ორმოც-
დაათ მეტრზე ბრასით ცურვაში მესამე ადგილი მოიპოვა, რაც 
დამოუკიდებელი ქართული სპორტის ისტორიაში, ცურვის 
სახეობებს შორის მსოფლიო ჩემპიონატზე იყო პირველი 
მედალი. უნდა აღინიშნოს, რომ არა პირველი ლედის, 
სანდრა რულოვსის გულმხურვალე მხარდაჭერა, ნ. თვაური 
ვერ მოხვდებოდა ამ შეჯიბრებაზე. https://ghn.ge/news/39507-nika-

tvaurma-msoflio-chempionatze-tsurvashi-brinjaos-medali-moipova  

https://ghn.ge/news/39507-nika-tvaurma-msoflio-chempionatze-tsurvashi-brinjaos-medali-moipova
https://ghn.ge/news/39507-nika-tvaurma-msoflio-chempionatze-tsurvashi-brinjaos-medali-moipova

ნიკა თვაური და ჰენრი კუპრაშვილი. მსოფლიო ჩემპიონატი. ალანია, 

თურქეთი. 05.04.2011. 

P.S. საქართველოში პარაცურვის ფუძემდებლები არიან 
მწვრთნელი ჰ. კუპრაშვილი და პარამოცურავე ნ. თვაური. 

3.1.3.4. პირველი ქართველი „აისმენი“ (ICEMAN - 
ყინულის კაცი) 

2014 წლის 19-23 მარტს ჰ. კუპრაშვილმა მიიღო მონა-
წილეობა ზამთრის ცურვის (Winter Swimming) მე-9 მსოფლიო 
მსოფლიო ჩემპიონატში. ეს იყო საქართველოს სახელით ქარ-
თველი სპორტსმენის ასპარეზობის პირველი შემთხვევა ამ 
მსოფლიო ჩემპიონატების ისტორიაში (ლატვიის სახელით გა-
მოდიოდა ფრიდონ ფიფია). ჰ. კუპრაშვილმა 2018 წელს ტა-
ლინში (ესტონეთი) მსოფლიო ჩემპიონატზე მოიპოვა პირველი 
ბრინჯაოს მედალი, ხოლო 6 ოქროსა და ერთი ვერცხლის 
მედალი 2023 წლის 23-29 იანვარს მე-13 მსოფლიო 
ჩემპიონატზე სლოვენიაში. მან ამ წარმატებას მიაღწია 75+ 

ასაკობრივ კატეგორიაში გაყინული ბლედის ტბაში მიმდინარე 
ასპარეზობაზე. ასევე, 2026 წლის 2-8 მარტს ფინეთის ქალაქ 
ოულუში ჩატარებულ ზამთრის ცურვის მსოფლიო ჩემპიონატ-
ზე, 80+ ასაკობრივ კატეგორიაში, მან მოიპოვა ერთი ოქროსა 
და ორი ვერცხლის მედალი. უნდა აღინიშნოს, რომ ჰ. კუპრაშ-
ვილი დამოუკიდებელი საქართველოს პირველი ქართველი 
მსოფლიო ჩემპიონია მასტერსებს შორის ცურვის სახეობაში. 
 https://ghn.ge/news/292164-henri-kuprashvili-6-gzis-msoflio-chempionia-
tsurvashi-qvelaze-titulovani-motsurave-damoukidebel-sakartveloshi  
https://ghn.ge/news/345468-80-asakobriv-kategoriashi-stu-is-profesorma-
zamtris-tsurvis-msoflio-chempionatze-okro-moipova  

 
XIII მსოფლიო ჩემპიონატი. ბლედი, სლოვენია. 23-29.01.2023 

 

3.1.3.5. პირველი ქართველი „ოუშენმენი“ 
(OCEANMAN - ოკეანის კაცი) 

2019 წლის 8 სექტემბერს ჰენრი კუპრაშვილმა, შვეიცარიის 
მხარის სპეციალური მიწვევით, მიიღო მონაწილეობა ჟენევის 
ტბაში გამართულ გაცურვაში, რომელშიც 31 ქვეყანის 170 
მოცურავე ოუშენმენი იღებდა მონაწილეობას. ამ შეჯიბრებაში 
მონაწილეობით იგი აღმოჩნდა ქართველთაგან პირველი 
ოუშენმენი. უნდა აღინიშნოს, რომ ასპარეზობის შემდეგ ასაკო- 

https://ghn.ge/news/292164-henri-kuprashvili-6-gzis-msoflio-chempionia-tsurvashi-qvelaze-titulovani-motsurave-damoukidebel-sakartveloshi
https://ghn.ge/news/292164-henri-kuprashvili-6-gzis-msoflio-chempionia-tsurvashi-qvelaze-titulovani-motsurave-damoukidebel-sakartveloshi
https://ghn.ge/news/345468-80-asakobriv-kategoriashi-stu-is-profesorma-zamtris-tsurvis-msoflio-chempionatze-okro-moipova
https://ghn.ge/news/345468-80-asakobriv-kategoriashi-stu-is-profesorma-zamtris-tsurvis-msoflio-chempionatze-okro-moipova

ბრივ კატეგორიაში გამარჯვების მედალთან ერთად, მას გა-
დაეცა მსოფლიოს ოლიმპიური დედაქალაქის ლოზანას მე-
რიის სპეციალური თასი წარწერით "ჰენრი კუპრაშვილი - 
უნიკალური მოცურავე ადამიანი დელფინი" (LAUSANNE 
capitale olympique | Henri Kuprashvili Unique Swi-mmer Man-
Dolpyin 08/09/2019). https://ghn.ge/news/229523-kartveli-
oceanman-is-msoflio-chempionatshi-pirvelad-iasparezebs  

 

 

 

 

 

 

 

 

 

 

https://ghn.ge/news/229523-kartveli-oceanman-is-msoflio-chempionatshi-pirvelad-iasparezebs
https://ghn.ge/news/229523-kartveli-oceanman-is-msoflio-chempionatshi-pirvelad-iasparezebs

3.2. ასპარეზობა კოლხურ-იბერიული 
სტილით ცურვაში 

3.2.1. პირველი ნაკადი  

გენერალური დირექტორის ვლადიმერ გოიაშვილის მხარდა-
ჭერით სპორტკომპლექს «ლაგუნა ვერზე» 2003 წელს შეიქმნა 
ცურვის ქართული სახეობების შემსწავლელი პირველი 
ჯგუფი, რომელშიც დემირელის კოლეჯის 12 მოსწავლე 
გაერთიანდა. 

*** 
 2003 წლის 18 ოქტომბერს სპორტკომპლექს „ლაგუნა ვერეზე“ 
ლაზურით (თავისუფალი კოლხურით) ცურვის შეწავლის მსურ-
ველი პირველი ნაკადის პირველი მეცადინეობა გაიმართა 
(მწვრთნელები ჰ. კუპრაშვილი და გივი ჩიქვანაია). 

 
პირველი ნაკადის პირველი მეცადინეობა. გივი ჩიქვანაია, ჰენრი 

კუპრაშვილი, ვლადიმერ გოიაშვილი 

*** 
3.2.2. აუზში ჩატარებული სპორტული შეჯიბრებები 

ცურვის ქართულ სახეობებში 

2004 წლის 7 ივნისს «ლაგუნა ვერეზე» მსოფლიოში პირვე-
ლად ჩატარდა შეჯიბრება „ლაზურსა“ (თავისუფალ კოლ-
ხურსა) და „მხედრულ კოლხურში“. 

შეჯიბრების გახსნა. 07.07.2004 

 

ლაზურითა (თავისუფალი კოლხურით) და მხედრული 
კოლხურით ცურვაში შეჯიბრების ოფიციალური შედეგები 

(თბილისი, სპორტლომპლექსი “ლაგუნა ვერე”. 07.06.2004). 
მთავარი მსაჯი ანრი ფეიქრიშვილი 

 
ლაზური - 50 მეტრიანი დისტანცია 

 სახელი და გვარი დაბადების 
წელი 

ნაჩვენები 
შედეგი 

დაკავ. 
ადგილი  

1 სოფო გიორგაძე 29.061991 1.17 VI  
2 ლაშა ვაშაკიძე 25.03.1991 1.01 III  

3 მარიამ ზულიაშვილი 03.08 1990 1.12 V  
4 ზურა კახეთელიძე 30.12 1989 58 II  

5 ოთარ ნიკურაძე 15.03 1991 1.03 IV  
6 თორნიკე ჭინჭარაული 28.06.1991  1.14 VII  
7 მირზა ჭინჭარაული 20.12. 1989 0.57 I  

მხედრული კოლხური - 25 მეტრიანი დისტანცია 
1 სოფო გიორგაძე 29.061991 1.41 I  
2 თორნიკე ჭინჭარაული 28.06.1991  1.43 II  

მხედრული კოლხური _ 50 მეტრიანი დისტანცია 
1 ლაშა ვაშაკიძე 25.03.1991 1.37 IV  

2 მარიამ ზულიაშვილი 03.08 1990 1.35 III  
3 ზურა კახეთელიძე 30.12 1989 1.15 II  
4 ოთარ ნიკურაძე 15.03 1991 1.57 V  
5 მირზა ჭინჭარაული 20.12. 1989 1.08 I  

 
პირველი სტარტი. 07.07.2004 

 

*** 
2006 წლის 12 მაისს ჩატარდა თბილისის ღია პირველობა 
“ლაზურით” (თავისუფალი კოლხურით) ცურვაში სპორტკო-
მპლექს „ლაგუნა ვერეზე“. მონაწილეობა მიიღო 60-მდე 
მოცურავემ. გარდა დიპლომებისა და მედლებისა პრიზიორებს 
გადაეცათ ფასიანი საჩუქრებიც. ვაჟებს შორის გამარჯვებულ 

ირაკლი შენგელიას „კოლხური კულტურის საერთაშორისო 
ცენტრის“ სახელით თურქთის მოქალაქე ლაზმა სეთადთ შაჰი-
ნკაიამ გადასცა ციფრული ფოტოკამერა, ხოლო გოგონებს 
შორის გამარჯვებულ ნასტია გრივაჩს „სრულიად საქართვე-
ლოს ჩოხოსან რაინდთა დასის“ სახელით გიორგი დოლიძემ 
გადასცა ფერადი ტელევიზორი.  

ასევე, მოეწყო საჩვენებელი გაცურვები ცურვის სხვა ქართულ 
ყაიდებში („ოკრიბულა“, „აფხაზური“, „ხელფეხშეკრული კოლ-
ხური“, „იბერიული“, „ქიზიყური“, „ხაშურული“, „თახვია“), ნაჩვე-
ნები იქნა მეგრული საწყლონოსნო თამაში “წყალრკინება” 
(მენჩურუა). 

კომპოზიტორმა მერაბ მამულაშვილმა სპეციალურად დაამუ-
შავა ლაზური მოტივები და ამ შეჯიბრებისთვის დაწერა 
“ლაზური მარში”, რომელიც ამ დღეს აჟღერდა პირველად. 

ორგანიზატორები: მერიის სპორტისა და ტურიზმის სამსახური; 
ქართული ხალხური თამაშებისა და სპორტის ეროვნული სახეობების 

ასოციაცია (დ. დუნდუა), “ლაგუნა ვერე” (ვლ. გოიაშვილი).  

 
პრიზს გადასცემს თურქეთის მოქალაქე, ლაზი სეთადთ შაჰინკაია 

ოფიციალური შედეგები 
თბილისის ღია პირველობა “ლაზურით” (თავისუფალი 

კოლხურით) ცურვაში.  
(თბილისი, სპორტლომპლექსი “ლაგუნა ვერე”. 12.05.2006)  

ბიჭები 50 მეტრიანი დისტანცია  
სახელი და გვარი  შედეგი  ადგ.  მწრთვნელი  

ირაკლი შენგელია (დ. 1994)  0.41.00  I  დ. დიკი  
თემურ კობახიძე (დ. 1995)  0.45.8  II  დ. დიკი 
გიორგი წილოსანი (დ. 1995)  0.54.6  III  მ. ლომიძე  

გოგონები 50 მეტრიანი დისტანცია  
ნინო ბასილაია (დ. 1995)  0.53.7  I  დ. დიკი 
ანი სიჭინავა (დ. 1994)  0.55.2  II  დ. დიკი 
ზოია შეხოვცევა (დ. 1994)  1.00  III  მ. კაპანაძე  

ბიჭები 100 მეტრიანი დისტანცია  
თორნიკე გაგოშვილი (დ. 1991)  1.35.0  I  მ. ლომიძე  
თორნიკე სხილაძე (დ. 1993)  1.38.7  II  დ. დიკი 
დათო ბარდაველიძე (დ. 1993)  1.40.3  III  დ. დიკი 

გოგონები 100 მეტრიანი დისტანცია  
ნასტია გრივაჩი (დ. 1993)  1.46.3  I  დ. დიკი 
ანა პატარაია (დ. 1991)  2.22.9  II  ი.ბენდელიანი  
თიკა ბაკურაძე (დ. 1992)  2.23.5  III  დ. დიკი 

ბიჭები 500 მეტრიანი დისტანცია  
ირაკლი შენგელია (დ. 1994)  8.35.7  I  დ. დიკი 
თორნიკე სხილაძე (დ. 1993)  9.37.9  II  დ. დიკი 
დიმიტრი ქურდაძე (დ. 1989)  10.04.3  III  ი.ბენდელიანი  

გოგონები 500 მეტრიანი დისტანცია  
ნასტია გრივაჩი (დ. 1993)  10.05.0  I  დ. დიკი 

მთავარი მსაჯი ჰენრი კუპრაშვილი; მდივანი მანანა ზამბახიძე 

თბილისის ღია პირველობა. 12.05.2006 

*** 
2007 წლის 7 ივლისს გაიმართა ჟურნალისტებს შორის 
ლაზურით (თავისუფალი კოლხურით) ცურვაში შეჯიბრება. 
(სპორტკომპლექსი „ლაგუნა ვერე“). შედეგები: 

ქალები 
1 სტეფანი ჰილბორნი  0.22.10  I აშშ  გაზ. “ჯორგია თუდეი” 
2 ხათუნა ნოზაძე  0.23.04  II  თბილისი  ტ/კ “რუსთავი 2” 
3 თამარ შონია 0.30.04 I I I ზუგდიდი რადიო „ათინათი“ 

 
კაცები 

1 მალხაზ გულაშვილი  0.25.31  I  თბილისი  გაზ. “ჯორჯიან თაიმსი”  
2 მიხო მორჩილაძე   0.34.0  II  თბილისი  გაზ. “კვირის პალიტრა”  
3 ირაკლი კალანდაძე 0.40.0 I I I თბილისი გაზ. “კვირის პალიტრა” 

*** 
საერთაშორისო ასოციაცია „930“ (პრეზიდენტი მარი მალაზო-
ნია) მიერ ორგანიზებული დღეგრძელობის კვირეულის ფარ-
გლებში, 2007 წლის 23 ივნისს „ლაგუნა ვერეზე“ გაიმართა 
შეჯიბრება “რაჭულით” ცურვაში (პროექტის ავტორი ჰ. კუპრა-
შვილი). პირველი ადგილი დაიკავა 78 წლის ინჟინერმშე-
ნებელმა შალვა კვინტრაძემ, მეორე ადგილი – 72 წლის კახი 
კავსაძემ, მესამე – 71 წლის ინჟინერმა გივი გადელიამ. 
ხოლო 2008 წლის 29 ივნისს ჩატარებულ შეჯიბრებაში 
გაიმარჯვა ცნობილმა მსახიობმა კახი კავსაძემ. 

*** 

 
ჩოხოსან რაინდთა დასის ჯილდოს გადასცემს გ. დოლიძე   

2009 წლის 27 ივნისს გაიმართა საქართველოს პირველი 
ჩემპიონატი „ლაზურით“ (თავისუფალი კოლხურით) სპორ-
ტულ ცურვაში. (სპორტკომპლექსი „ლაგუნა ვერე“). მონაწი-
ლეობა მიიღეს სპორტსმენებმა თბილისიდან, რუსთავიდან, 
ბათუმიდან, გორიდან, ჭიათურიდან, საჩხერიდან და აზერ-
ბაიჯანიდან (3 მოცურავე 1 გოგო, 2 ბიჭი). ასპარეზობაზე აჟღე-

რდა კომპოზიტორ მერაბ მამულაშვილის მიერ  სპეციალუ-
რად ლაზურში შეჯიბრებისთვის დაწერილი “ლაზური მარში”. 
სპეციალური პრიზები გადასცეს საქართველოს ჩოხოსან რაინ-
დთა დასმა (გ. დოლიძე), მედია-ჰოლდინგმა “ჯორჯიან თაიმ-
სი” (მ. გულაშვილი), საქართველოს ნიჩბოსნობისა და კანოეს 
ეროვნულმა ფედერაციამ (ბ. ხურციძე) და ბიზნესმენმა ა. 
ინგოროყვამ. 

ორგანიზატორები: თბილისის მერიის სპორტისა და ტურიზმის საქალაქო სამსახური; 
ქართული ხალხური თამაშებისა და სპორტის ეროვნული სახეობების ასოციაცია (დ. 

დუნდუა), სპორტკომპლექსი “ლაგუნა ვერე” (ვლ. გოიაშვილი).  

 
ი. რევიშვილს აჯილდოვებს გ. დოლიძე, ჩოხოსნების თავკაცი 

საქართველოს I ჩემპიონატი „ლაზურით“ (თავისუფალი 

კოლხურით) სპორტულ ცურვაში (შედეგები): 

შეჯიბრების მთავარი მსაჯი მანანა ზამბახიძე. 

50-იანი დისტანცია, გოგონები: 
1. ანა ლომინაძე (ლაგუნა ვერე, თბილისი) – 46.26 
2. ელენე შენგელია (შპს სპორტსტილი, “დელფინი”, თბ.) – 53.2 
3. ანა მაყიშვილი (გორი) – 56.6 

4. მეგი ხათაშვილი (გორი) – 57.0 
5. მარი გამგებელი (საჩხერე) – 1.10.61 
6. მარი ზუბიშვილი (საჩხერე) – 1.11.3 
7. ანა დევიძე (საჩხერე) – 1.15.5 
8. თამარ წიქვაძე (საჩხერე) – 1.18.4 

50-იანი დისტანცია, ბიჭები: 
1. თემურ კობახიძე (ლაგუნა ვერე, თბილისი) – 39.55 
2. ირაკლი წილოსანი (ლაგუნა ვერე, თბილისი) – 45.63 
3. გიორგი ბიგანიშვილი (ლაგუნა ვერე, თბილისი) – 50.00 
4. ლევან გამგებელი (საჩხერე) – 50.00 
5. თენგიზ გამყრელიძე (ბათუმი) – 51.9 
6. ერეკლე ბახტაძე (ლაგუნა ვერე, თბილისი) – 55.3 
7. ოთარ ივანაშვილი (საჩხერე) – 56.9  
8. ჯიმი ბროძელი (ლაგუნა ვერე, თბილისი) – 57.0 
9. ნიკა ნადირაძე (გორი) – 1.00.07 
10 დათო გოლოშვილი (გორი) – 1.00.46 
11. ლუკა კერვალიშვილი (შპს სპორტსტილი, დელფინი, თბილისი) – 
1.11.9 
12. სიმონ მიროტაძე (საჩხერე) – 1.12.27 
13. გია მაჭავარიანი (საჩხერე) – 1.12.27 
14. ლევან ბახტურიძე (საჩხერე) – 1.22.32 
15. ირაკლი აბულაშვილი (ლაგუნა ვერე, თბილისი) – არ გამოცხად. 

100-იანი დისტანცია, გოგონები: 
1. ნასტია გრივაჩი (ლაგუნა ვერე, თბილისი) – 1.41.9 
2. ნატალია ფილინა (ბაქო, აზერბაიჯანი) – 1.49.0 
3. გვანცა ხინჩაკაშვილი (გორი) – 1.49.60 
4. სოფო ცინცაძე (ბათუმი) – 1.57.1 
5.მაია ხრიკული (ლაგუნა ვერე, თბილისი) – 1.57.27 
6. ანანო კაკალაშვილი (ლაგუნა ვერე, თბილისი) – 2.08.29 
7. თათია გოლოშვილი (გორი) – არ გამოცხადდა 

100-იანი დისტანცია, ბიჭები: 
1. ირაკლი რევიშვილი (ტონუსი, თბილისი) – 1.17.10 
2. თორნიკე სხილაძე (ლაგუნა ვერე, თბილისი) – 1.20. 46 
3. ირაკლი შენგელია (ტონუსი, თბილისი) – 1.23.0 
4. ფარიფი გაჯი-ზადე (აზერბაიჯანი) – 1.27.3 
5. ბორის კირილოვი (აზერბაიჯანი) – 1.34.4 
6. დათო მურჯიკნელი (დიღომი – 2008) – 1.36.2 
7. დათო ბარდაველიძე (ლაგუნა ვერე, თბილისი) – 1.38.32 
8. რუსლან ბოლშაკოვი (აზერბაიჯანი) – 1.48.46 
9. ნიკა სიხარულიძე (ლაგუნა ვერე, თბილისი) – 1.56.74 
10. გიგა აფციაური (გორი) – 2.07.08 
11. ნიკა ნადირაძე (გორი) – არ გამოცხადდა 

12. ლუკა კაპანაძე (ლაგუნა ვერე, თბილისი) – არ გამოცხადდა 

400-იანი დისტანცია, ბიჭები: 
1. ირაკლი შენგელია (ტონუსი, თბილისი) – 6.52.8 
2. დავით ბარდაველიძე (ლაგუნა ვერე, თბილისი) – 7.38.2 
3. ცოტნე დევდარიანი (შპს სპორტსტილი, დელფინი, თბ.) – 7.57.0 
4. დათო მაისურაძე (რუსთავი ?) – 7.57.2. 

*** 

 
 

*** 
2010 წლის 25 მაისს გაიმართა შეჯიბრება თბილისის მერიის 
თასზე  „ლაზურით“ (თავისუფალი კოლხურით) სპორტულ 
ცურვაში. (სპორტკომპლექსი „ლაგუნა ვერე“). ასპარეზობდნენ 
გოგონები და ბიჭები 50 და 100 მეტრიან დისტანციებზე. აჟღე-
რდა კომპოზიტორ მერაბ მამულაშვილის მიერ სპეციალურად 
ცურვის ამ სახეობისთვის დაწერილი “ლაზური მარში”. 

ორგანიზატორები: თბილისის მერიის სპორტისა და ტურიზმის საქალაქო სამსახური, 
სპორტკომპლექსი “ლაგუნა ვერე” (ვლ. გოიაშ-ვილი). საორგანიზაციო ჯგუფის 

ხელმძღვანელი ჰ. კუპრაშვილი. 

 
გ. მთვრალაშვილს აჯილდოვებს გივი სიხარულიძე 

თბილისის მერიის თასზე  „ლაზურით“ (თავისუფალი 
კოლხურით) სპორტულ ცურვის შედეგები: 

შეჯიბრების მთავარი მსაჯი მანანა ზამბახიძე.  

50 მეტრიანი დისტანცია, გოგონები: 
1. ოქსანა ბელოვა (დ. 1997, შპს “თოლია”, რუსთავი) – 0.51.01 
2. თეონა ბოსტაშვილი  (დ.1998, შპს “თოლია”, რუსთავი) – 0.52.29 
3. ანა კერვალიშვილი (დ.1998. “ლაგუნა ვერე”, თბილისი)  – 0.54.02 
4. მარი კახიანი  (დ. 1998. “ლაგუნა ვერე”, თბილისი)  – 1.01.78 
5. მარი შრაიერი (დ. 1999. “ლაგუნა ვერე”, თბილისი)  – 1.02.22 
6. რუსუდან გოგინაშვილი (დ. 2001. შპს “თოლია”, რუსთავი) – 
1.13.20  

50 მეტრიანი დისტანცია, ბიჭები: 
1. თემურ კობახიძე (დ. 1995. “ლაგუნა ვერე”, თბილისი) – 0.35.29  
2. ნიკა კოკელიძე (დ. 1996. “ლაგუნა ვერე”, თბილისი) – 0.39.33 
3. ირაკლი შავაძე (დ. 1995. შპს “თოლია”, რუსთავი) – 0.40.22 
4. აკაკი ვაშაკიძე (დ. 1998. შპს “თოლია”, რუსთავი) – 0.44.0 
5. ნიკა ყაულაშვილი (დ. 1996. შპს “თოლია”, რუსთავი) – 0.44.72 

6. გიორგი ზურიკაშვილი (დ.1995. შპს “თოლია”, რუსთავი) – 0.46.29 
7. გიორგი ბიგანიშვილი (დ. 1997. ლაგუნა ვერე, თბილისი) – 0.47.19  
8. ნიკიტა გიორგაძე (დ. 1998. ლაგუნა ვერე, თბილისი) – 0.50.40 
9. ლუკა კერვალიშვილი (დ. 1996. შპს სპორტსტილი, დელფინი, 
თბილისი) – 0.52.56 
10. გიორგი ასაბიშვილი (დ. 1996. შპს “თოლია”, რუსთავი) – 0.53.19 
11. ნიკა ნოზაძე (დ. 1996. შპს “თოლია”, რუსთავი) – 0.55.01 
12. ლუკა პატარაია (დ. 1999. შპს “თოლია”, რუსთავი) – 1.04.89 

100 მეტრიანი დისტანცია, გოგონები: 
1. ანა ლომინაძე (დ. 1995. “ლაგუნა ვერე”, თბილისი) – 1.42.01  
2. მაია ხრიკული  (დ. 1994. “ლაგუნა ვერე”, თბილისი) – 1.45.05  
3. მარი მეჭურჭლიშვილი (დ.1995. “ლაგუნა ვერე”, თბ.) – 1.57.38 
4. ელენე შენგელია (დ. 1994. შპს სპორტსტილი, დელფინი, თბ.) – 
2.10.22 

100 მეტრიანი დისტანცია, ბიჭები: 
1. გიორგი მთვრალაშვილი (დ. 1992 წ. ტონუსი, თბილისი) – 1.15.40  
2. ირაკლი შენგელია (დ. 1994. ტონუსი, თბილისი) – 1.18. 44  
3. ირაკლი ბოლქვაძე (დ. 1994. ტონუსი, თბილისი) – 1.23.72  
4. დათო სიხარულიძე (დ. 1994. ტონუსი, თბილისი) – 1.29.31 
5. დათო ბარდაველიძე (დ. 1993. “ლაგუნა ვერე”, თბ.) – 1.33.81 
6. რეზო სულავა (დ. 1991. “ლაგუნა ვერე”, თბილისი) – 1.34.10 
7. რეზი ესაძე (დ. 1994. “ლაგუნა ვერე”, თბილისი) – 1.34.66 
8. ცოტნე მაისურაძე (დ. 1993. შპს “თოლია”, რუსთავი) – 1.37.22 
9. ცოტნე დევდარიანი (დ. 1994. შპს “თოლია”, რუსთავი) – 1.37.28 
10. გიორგი გეგეჭკორი (დ. 1993. შპს “თოლია”, რუსთავი) – 2.02.44 
11. გიორგი გოგინაშვილი (დ. 1994. შპს “თოლია”, რუსთავი) – 
2.13.32 
12. შმაგი ასაბაშვილი (დ. 1994. შპს “თოლია”, რუსთავი) – 2.14.41 

3.2.3. სპორტული შეჯიბრებები „მხედრული 
კოლხურით“ ცურვაში ღია წყალზე 

"ლაგუნა ვერეს" აღზრდილებმა 2006 წლის 3 სექტემბერს 
მოაწყეს თბილისის ზღვის “მხედრული კოლხურით” მასობ-
რივი გადაცურვა. კაცობრიობის ისტორიისათვის ამ უპრეცე-
დენტო შეჯიბრებაში მონაწილეობა პირველი ადგილი დაიკავა 
12 წლის ირაკლი შენგელიამ, რომელმაც 4000 მეტრიან 
დისტანციას მოანდომა 40 წუთი და 47 წამი, მეორე ადგილზე 
გავიდა 13 წლის ნასტია გრივაჩი (46.11), ხოლო მესამე 

ადგილი გაინაწილეს 11 წლის ნინო ბასილაიამ და ანი 
სიჭინავამ (57.54). მთავარი მსაჯი – ჰ. კუპრაშვილი. 

 

თბილისის ზღვის “მხედრული კოლხურით” I გადაცურვის 
მონაწილენი: ი. შენგელია, ნ. გრივაჩი, ნ. ბასილაია და ა. სიჭინავა. 

მწვრთნელი დ. დიკი. 03.09.2006 

*** 
2007 წლის 30 აგვისტოს გაიმართა თბილისის ზღვის “ხელ-
ფეხშეკრული კოლხურით” მეორე ტრადიციული ჯგუფური 
გადაცურვა. პირველი ადგილი დაიკავა 13 წლის ირაკლი 
შენგელიამ (37.53.00), რომელმაც გააუმჯობესა წინა შედეგი. 
მეორე ადგილზე გავიდა დათო ბარდაველიძე (51.17.00), 
მესამეზე – თემურ კობახიძე (53.03.00), მეოთხეზე – თიკა 
ბაკურაძე (57.23.00), მეხუთეზე – ანი სიჭინავა (57.58.00). 
გადაცურვა მიეძღვნა ჰენრი კუპრაშვილის მიერ დარდანელის 
სრუტის გადაცურვის ხუთი წლისთავს. მთ.მსაჯი – ჰ. კუპრაშვილი. 

 

*** 
2008 წლის 3 აგვისტოს, “თბილისის ზღვა” მხედრული 
კოლხურით გადაცურა ჰენრი კუპრაშვილის აღზრდილმა 11 
წლის ჯიმი ბროძელმა. ეს იყო დარდანელის სრუტის 
გადასაცურად მზადების პირველი ეტაპი. 
P.S. დარდანელის სრუტის გადაცურვისათვის მზადება შეწყდა 
რუსეთ-საქართველოს აგვისტოს ომის დაწყებასთან დაკავ-
შირებით. 

11 წლის ჯიმი ბროძელი. 03.08.2008. 

*** 
2019 წლის 22 სექტემბერს თბილისის ზღვაზე ჩატარებული 
პირველი საერთაშორისო შეჯიბრების „თბილისის ცურვის 
ფესტივალის“ (ორგანიზატორები: SWIMCUP – შვეიცარია), 
თბილისის მერია, აქუატიქსი) ფარგლებში, უცხოელი მონაწი-
ლეებისა და სტუმრებისათვის, ძლიერი ქარით გამოწველ 
ექსტრემალურ პირობებში, გაიმართა საჩვენებელი გაცურვები 
ოთხგან ხელფეხშეკრული „მხედრული კოლხურით“ ცურვაში. 
რომელშიც მონაწილეობდნენ სახელოვანი ქართველი 
მწრთვნელის, ნინო გოგინაშვილის მიერ მომზადებული 
უმამაცესი მოცურავეები: თეონა ბოსტაშვილი (ოლიმპიური 
თამაშების მონაწილე), რუსუდან გოგინაშვილი, თამარ 

მეგრელიძე, ნატალია ტიელიძე, ქეთევან ცუცქირიძე, მარიამ 
ზაკარაშვილი.  

 

*** 
მსოფლიო მასმედიის მიერ ჰ. კუპრაშვილისათვის შერ-

ქმეული თიკუნები „ადამიანი დელფინი“ (ტ/კომპანია CNN - სი-
ენ-ენ-ი, 17.02.01, 05.11.02 და სხვ.), „წყლის პრომეთე“, 
„დარდანელის გმირი“, „სრუტეთა მბრძანებელი“, „კაცი 
ლეგენდა“, „ადამიანი რეკორდი“ და ა.შ. 

*** 
2010 წლის 29 მარტს საქართველოს ცურვის ეროვნულ 
სახეობათა ფედერაცია დაფუძნდა. ფედერაციის თავმჯდო-
მარედ არჩეულ იქნა ჰ. კუპრაშვილი. 
https://ghn.ge/news/11340-sakartvelos-tsurvis-erovnul-
sakheobata-federatsia-dafudznda 

2013 წლის 16 თებერვალს ჩატარდა საქართველოს ცურვის 
ეროვნულ სახეობათა ფედერაციის მეორე ყრილობა. 
ფედერაციის თავმჯდომარედ არჩეულ იქნა სტუ-ის რექტორი 
არჩილ ფრანგიშვილი, ხოლო გენერალურ მდივნად ჰენრი 
კუპრაშვილი. http://www.ghn.ge/news-83670.html  

 

https://ghn.ge/news/11340-sakartvelos-tsurvis-erovnul-sakheobata-federatsia-dafudznda
https://ghn.ge/news/11340-sakartvelos-tsurvis-erovnul-sakheobata-federatsia-dafudznda
http://www.ghn.ge/news-83670.html

თავი IV 

ცურვის ქართულ ნაირსახეობათა 
განსაკუთრებულობა და უნიკალურობა 

4.1. ისტორიული ექსკურსი კოლხურ  
საწყლოსნო სივრცეში 

კოლხური ლეგენდა. ბავშობისას ბაბუაჩემ ლევან ქურსუასა-
გან (1887-1969) მომისმენია, რომ უხსოვარ დროში საბერძნე-
თიდან მოსულმა გემმა ”არგომ” ღუზა ჩაუშვა ანაკლიის სანაპი-
როზე. ხმელეთზე გადმოსულმა არგონავტება ნაპირიდან 
მოშორებით ლამაზი ადგილი შეარჩიეს და ბანაკი მოაწყვეს. 
სწორედ აქედან იღებს სათავეს ჩვენი სოფლის ”ერგენტას” (იგი 
ასე მოიხსენიებდა ამ სოფლის სახელს) ისტორიაო. როგორც 
იგი ყვებოდა, იმ უძველეს დროში, კოლხეთი იყო ძლიერი და 
ძალიან მდიდარი სახელმწიფო, რომელსაც მამაცი და ბრძენი 
მეფე მართავდა. მისი ჯარი ბატონობდა ზღვასა და ხმელეთზე. 
მის დროს კოლხი მეომრები ისეთი მაგრები იყვნენ, რომ 
შეეძლოთ ხელფეხშეკრულებსაც კი ეცურავათო. ჩემზე დიდი 
შთაბეჭდილება მოახდინა ამ ლეგენდამ, განსაკუთრებით ხელ-
ფეხშეკრულმა ცურვამ. მაშინ ბავშვები ზღვაზე საბანაოდ 
გავდიოდით ხოლმე იმ ადგილას, სადაც დღევანდელი 
”პატრიოტთა ბანაკია”, რადგან დანა-რჩენი ადგილები რუსულ 
საბჭოთა სამხედრო ბაზას ეკავა. პირველად სწორედ მაშინ 
ვცადე ბავშვებთან ერთად ხელფეხშეკრულს გამეცურა 
(ერგეტის დიდი ნაწილი ამჟამად ანაკლიას შეუერთდა). 

ერგეტა. არ არის გამორიცხული ანაკლიის მიმდებარე ზღვის-
პირა სოფელ ერგეტის წარმოშობა, მართლაც არგონავ-ტებს 
უკავშირდებოდეს, რაზედაც საუბარია ლ. ქურსუას მოთხრო-
ბილ ლეგენდაში. როგორც არქეოლოგიური გათხრები ადას-
ტურებს იგი უძველესი დროიდან ყოფილა დასახლებული. 
მაგალითად, ძვ. წ. I ათასწლეულის პირველი ნახევრის 
სამაროვანის კოლექტიურ სამარხში 142 თოხი და 28 სახნისი 

აღმოჩნდა11. გასათვალისწინებელია ერგეტის ენტიმოლო-
გიაც. ამ სიტყვის ფუძე „ერგე“ და არგონავტების გემის სახელი 
„არგო“ ერთი და იგივეა, ქართველურ ენებში ხმოვნების (ა,ე, ი. 
ო, უ) მონაცვლეობის ცნობილი ფონეტიკური კანონიდან 
გამომდინარე. მაგალითად, საერთო ქართველური ენების 
დიფერენციაციამდე ქ. ფოთის პირვანდელი სახელწოდება 
იყო „ფათი“ (აქედან ბერძნული ფაზისი), შემდგომ ხდება „ა“-ს 
გადასვალა „ო“-ში (დღევანდელი ნორმის მიხედვით, ქართულ 
„ა“-ს ფონეტიკურად შეესატყვისება მეგრულში „ო“, ისევე 
როგორც სისინა (ზ, ს, ძ, ც, წ) ბგერა იცვლება შიშინა (ჟ, შ, ჯ, ჩ, 
ჭ) ბგერით, მაგალითად, ქართ. კაცი და მეგრ. კოჩი.12  

ანაკლია. ლეგენდას რომ თავი დავანებოთ, გასაკვირი არც 
უნდა იყოს ანაკლიის მხარეს ხეფეხშეკრული ცურვა, რომ 
ცოდნოდათ. ამის გარკვეული საფუძველიც არსებობდა. ცნო-
ბილია, რომ ანაკლია იყო მოტაცებული ტყვეების თავმოყრის 
საბაზო ნავსადგური. სწორედ აქედან გაყავდათ გემებით ხელ-
ფეხშეკრული ქართველი ტყვეები და ვინც „მხედრულ კოლ-
ხურს“ იყო დაუფლებული და შანსი მიეცემოდა (მაგალითად, 
გემის მოლოდინში ნაპირზე დაგდებული მოახერხებდა წყალში 
გადაგორებას, ან გემიდან წყალში აღმოჩნდებოდა და ა.შ.), 
ხელფეხშეკრულიც კი დააღწევდა თავს ტყვეობას. ანაკლიასაც 
დიდი ხნის ისტორია აქვს. ნიშანდოლივია ის ფაქტიც, რომ 
ანაკლიაში უძველესი ნასახლარები მოიპოვება ადრებრინჯაოს 
ხანიდან. სამეურნეო ინვენტართან ერთად გვხვდება 
კულტურული მცენარეების ნაშთები – ფეტვი, ხორბალი.13  

11 იხ., საქართველოს ისტორია. ტ. I. რედ. დ. მუსხელიშვილი, 
გამომც. პალიტრა L. თბ., 2012, გვ. გვ. 107, 108, 154, 182). 
12 იხ., ძიძიგური შ. ქართული ენის თავგადასავალი. „მეცნიერება“, 
თბ., 1990, გვ. 8. 
13 იხ., საქართველოს ისტორია. ტ. I. რედ. დ. მუსხელიშვილი, 
გამომც. პალიტრა L. თბ., 2012, გვ. გვ. 50-51. 

და უნიკალურობა 

ქართული ცურვა - კოლხურ-იბერიული სტილი. პლანეტაზე 
გავრცელებული ტრადიციული ცურვის სახეობებისგან, 
რომლებშიც წამყვანია კიდურების გამოყენება, სრულიად 
გამოირჩეულია ცურვის მრავალსაუკუნოვანი ქართული 
სახეობები, რომლებშიაც კიდურების მოძრაობა საყოველ-
თაოდ აღიარებული ტრადიციული გაგებით არ გამოიყენება. 
წინსრიალი ხორციელდება გავა-წელისა და შეტყუპებული  
ფეხების დელფინისებური მოძრაობით.  

ცნება „ცურვა“ ყოველთვის მოიაზრებოდა, როგორც ადამიანის 
უნარი - თავი შეიმაგროს წყლის ზედაპირზე და გადაადგილ-
დეს კიდურების მოძრაობის საშუალებით14. 

თუ რა როლი ენიჭება ცურვის დროს კიდურების მოსმით მოძ-
რაობას, კარგად ჩანს ცურვის ცნობილი ამერიკელი სპეციალი-
სტის, მსოფლიო რეკორდსმენებისა და ოლიმპიური ჩემპიონე-
ბის მწრთვნელის, ინდიანის უნივერსიტეტის ფიზიკური აღზრ-
დის პროფესორის, ჯეიმს კაუნსილმენის (James E. Counsi-
lman) სიტყვებში: „წყალში მოცურავის მოძრაობა, განსაკუთ-
რებით წინამხრისა და ხელის მტევნის მოძრაობა სულ ახლახან 
მწრთვნელებსაც და ბიომექანიკის სპეციალისტებსაც გასაგები 
და იოლი ეჩვენებოდათ, მაგრამ უცებ აღმოჩნდა, რომ არ 
ყოფილა მთლად მარტივი და, საჭირო გახდა მისი ახსნა ახალ 
თეორიებში“15. 

14 იხ.: მუსასტიკოვი შ.ნ., ილინი ს.ვ., რევია კ.ბ., ნათაძე ზ.ნ., დოლიძე 
თ.გ., მაროტი ე.ი. 1968. ცურვა. თბილისი: „განათლება“. გვ. 3, 29, 35; 
Плавание. Под ред. Н.Ж. Булгаковой. М., “Физкультура и спорт”. 
1979? С.5; Ганчар И.Л. 1998. Плавание: Теория и методика 
преподавания. Учеб. Мн., С. 66-69 და სხვ. 
15 Каунсилмен Джеймс Е. 1982. Спортивное плавание: Пер. с англ. М., 
Физкультура и спорт, С. 154. 

4.2. ქართული ცურვის განსაკუთრებულობა 



60 
 

ჩემს მიერ წარმოდგენილი ცურვის ქართული  სახეობები: 
ლაზური ანუ თავისუფალი კოლხური (სპორტული სტილი), 
მხედრული კოლხური (ხელფეხშეკრული სამხედრო-საწრთვ-
ნელი ყაიდა), აფხაზურა, ოკრიბულა, იბერიული, თახვია, 
ქიზიყური და ხაშურული (სავარჯიშო-საწრთვნელი ყაიდები) 
მსოფლიოში ცურვის განსაკუთრებული და სრულიად უნიკა-
ლური სახეებია. ტრადიციული ცურვისაგან განსხვავებით 
მათი საერთო მახასიათებელია ცურვისა და სუნთქვის გან-
საკუთრებული ტექნიკა, ცურვის დროს ხელების უმოძრაო 
მდგომარეობა და თავისებური ჰიდროდინამიკური წინააღ-
მდეგობის წარმოშობა. ამ საერთო მახასიათებლების გამო 
ცურვის ამ სახეობებს „ქართულის“ საერთო სახელწოდების 
ქვეშ ვაერთიანებთ. 

ცურვის ეს ქართული სახეობანი ადამიანის წარმოდგენას 
ცვლის ცურვის შესახებ, რადგანაც, როგორც აღინიშნა, კიდუ-
რების მოძრაობა აქ საყოველთაოდ აღიარებული ტრადი-
ციული გაგებით საერთოდ არ გამოიყენება. ხოლო, 
„მხედრული კოლხურით“ კი, როდესაც ოთხივე კიდურია 
გაკოჭილი, კაცობრიობის ისტორიაში შექმნა სრულიად 
ახალი განსაკუთრებული ფსიქოლოგიური განწყობა - 
ცნობილია, რომ წყლის სტიქიის პირისპირ ადამიანის 
ხელფეხშეკრულ მდგომარეობაში ყოფნა ინსტიქტურად 
სიკვდილისადმი ბუნებრივ შიშს იწვევს. „მხედრული კოლ-
ხურით“ კი ადამიანის მარად თანმდევი ეს დამთრგუნველი 
სინდრომი მარცხდება.16 

ძუძუმწოვართაგან წყლის სივრცეს ყველაზე უკეთ „მოერგნენ“ 
და ცურვის ოპტიმალურ დონეს აღწევენ: სელაპი, დელფინი, 
ზღვის ლომი, ვეშაპი, თახვი ცურვის ქართული სახეობანი, 

 
16 სხვათა შორის, ერთგვარი აზრობრივი დატვირთვა ეკარგება 
ცნობილ შეგონებას: „წყალში ჩავარდნილმა ღმერთს შესთხოვა, 
მიშველეო, ღმერთმა კი მიუგო, ხელი გაანძრიე და გეშველებაო“. 

თავიანთი შინაარსით, მეთოდით, ფორმით უახლოვდებიან 
ბუნების მილიონი წლების „შემოქმედებას“, ანუ ყველაზე მეტად 
სწორედ ამ ცურვის ვირტუოზებს, რომლებმაც ცურვა უმაღლეს 
კონდიციამდე აიყვანეს. ეტყობა, ქართული ცურვაც სწორედ 
მათი მიბაძვით შეიქმნა: 

1. ლაზური (თავისუფალი კოლხური). იხ., თავი 5 ცურვის 
ქართული სახეობა - ლაზური (თავისუფალი კოლხური) 

2. მხედრული (ხელფეხშეკრული) კოლხური, სამხედრო-
საწრთვნელი ყაიდა. ცურვის პროცესი იგივეა, რაც ლაზურის 
დროს, მხოლოდ განსხვავება ისაა, რომ ტანზე მიჭერილი 
ხელები იდაყვის ზემოთ და მაჯებთან, ფეხები კი მუხლებთან 
და კოჭებთან ფართო ღვედებით შეკრულია (შეიძლება 
გამოყენებულ იქნეს, მაგალითად, ავტომობილის მგზავრის 
უსაფრთხოების ქამრებისაგან დამზადებული ღვედებიც). 

      

 

3. აფხაზურა. ლაზურის პოზაში წყალში გვერდულად 
გაწოლილი, თავი შეტრიალებულია მარჯვენა მხრისკენ, ისე 
რომ სუნთქვის გასაადვილებლად სახე წყლის ზემოთ იყოს 
მოქცეული. მოძრაობები სრულდება თევზის კუდის მსგავსად 
(დელფინის კუდისაგან განსხვავებით) შეტყუპებული ფეხებით 
და გავა-წელით. 

 

4. თახვია. ლაზურის პოზაში წყალში ზურგზეა გაწოლილი. 
მოძრაობები სრულდება ძირითადად შეტყუპებული ფეხებით 

ქანქარისებურად ზევით-ქვევით, თითქოს ტერფებით 
მკვეთრად უნდა ამოარტყა ბურთს ქვემოდან. 

 

5. იბერიული. ტანის მდგომარეობა – გაჭიმული ტანი თითქმის 
წყლის ზედაპირთანაა, გამართული ფეხები შეერთებულია 
ერთად, წინ გამართული ხელები, ხელის მტევნები 
ერთმანეთზეა დადებული წყლის ზემოთ ოდნავ წამოწეული 
თითებით, თავი ჩაშვებულია წყალში ხელებ შუა, სახით ქვევით. 
ასეთი მდგომარეობა შეესაბამება სრიალის მომენტს და 
პირობითად შეიძლება ჩაითვალოს საწყის მდგომარეობად. ამ 
მდგომარეობაში სრულდება ლაზურის მოძრაობები (სუნთქვა, 
გავა-წელისა და შეტყუპებული, გამართული ფეხების 
მოძრაობები). 

  

  

6. ოკრიბულა. თახვის პოზაში, ოღონდ ხელებია წინ 
გამართული, ხელის მტევნები ერთმანეთზეა დადებული წყლის 
ზემოთ ოდნავ წამოწეული თითებით. ამ მდგომარეობაში 
სრულდება თახვიას მოძრაობები. 

7. ხაშურული (ბაყაყური). თავი, ტანი და ხელები ლაზურის   
პოზაშია.   სუნთქვა   ხორციელდება, როგორც ლაზურით 
ცურვის დროს. მხოლოდ ფეხებით სრულდება ინტენსიური 
მოძრაობა ბრასის წესით; 

8. ქიზიყური. თავი, ტანი და ხელები ლაზურის პოზაშია. 
სუნთქვა ხორციელდება, როგორც ლაზურით ცურვის დროს. 
მხოლოდ ფეხებით სრულდება ინტენსიური მოძრაობა 
კროლის წესით; 

თავი V 

ცურვის ქართული სახეობა - ლაზური 
(თავისუფალი კოლხური) 

5.1. ლაზურით (თავისუფალი კოლხურით) 
ცურვის სწავლების ზოგადი ნაწილი 

5.1.1. ლაზურით (თავისუფალი კოლხურით) ცურვის 
სწავლების ზოგადი მეთოდიკა 

როგორც ზემოთ აღინიშნა, ქართულში გაერთიანებულია 
ცურვის შემდეგი სახეები: ლაზური ანუ თავისუფალი კოლხური 
(სპორტული სტილი), მხედრული (ხელფეხშეკრული) კოლხუ-
რი (სამხედრო-საწრთვნელი ყაიდა), აფხაზური, ოკრიბულა, 
იბერიული, თახვია, ქიზიყური და ხაშურული (სავარჯიშო-
საწრთვნელი ყაიდები). ჩამოთვლილთაგან სპორტულ ცურვა-
ში შეჯიბრებები შეიძლება ჩატარდეს ლაზურით (თავისუფალი 
კოლხურით) ცურვაში, ხოლო დანარჩენი მხედრული (ხე-
ლფეხშეკრული) კოლხური აფხაზური, ოკრიბულა, იბერიული, 
თახვია, ქიზიყური და ხაშურული სავარჯიშო-საწრთვნელი 
ყაიდებია და  ვარჯიშების დროს გამოიყენება. ამიტომაც წიგნში 
ძირითადი აქცენტი კეთდება ლაზურით (თავისუფალი 
კოლხურით) შესწავლაზე. 

ლაზურით (თავისუფალი კოლხურით) სპორტულ ცურვაში 
შეჯიბრებები შეიძლება ჩატარდეს და რეკორდები აღირიცხოს 
შემდეგ მანძილებზე: 

1) 25 მ., 50 მ., 100 მ. და 200 მ. 400 მ. 800 მ.;  2) მარათონული 
გაცურვები (მათ შორის სრუტეების) – 10, 15, 20 კილომეტრი 
და მეტი. 

ლაზურით (თავისუფალი კოლხურით) ცურვის შესწავლის 
დაწყება შეიძლება ძირითადად 5-6 წლიდან (ბავშვის 

ინდივიდუალური მონაცემებიდან გამომდინარე, შეიძლება 
გამონაკლისიც). 

დაწყებითი სწავლების პირველ ეტაპზე ხდება შეგუება 
წყალთან და მომზადება ცურვის ტექნიკური სწავლებისათვის; 
ამ დროს უდიდესი მნიშვნელობა ენიჭება წყალთან 
ურთიერთობის ფსიქოლოგიურ ასპექტებს; ცნობილია, რომ 
ბუნებაში მოცემული საგნის, პროცესის, მოვლენის არსში 
„ჩახედვამ“ და სიცხადის შეტანამ, ადამიანის სათანადო 
შინაგანმა სულიერმა და ფსიქოლოგიურმა მობილიზება-
განწყობამ ადამიანის შესაძლებლობათა ზღვარი შეიძლება 
მნიშვნელოვნად გაზარდოს. ეს ფაქტორი სათანადოდ უნდა 
იქნეს გამოყენებული და განსაკუთრებული ყურადღება მიექცეს 
წყლისადმი „გაურკვევლობის“, თანდაყოლილი შიშის სინ-
დრომის მოხსნას და მისადმი „გაშინაურების“ ფაქტორებს; 
შესაბამისად, როგორც პრაქტიკამ გვიჩვენა,17 ბავშვებს არ 
უძნელდებათ თავიდანვე შეისწავლონ ლაზურით ცურვა. პარა-
ლელურად ბავშვები ამუშავებენ წყალში ცურვის ტრადიციული 
მოძრაობის ძირითად ფორმებსა და მოსამზადებელ 
მოძრაობებს, რომლებიც საჭიროა სპორტული ცურვის ტექ-
ნიკის ყველა ელემენტის შესათვისებლად. 

იმ ეტაპზე, როდესაც შეისწავლება სპორტული ცურვის ყველა 
ყაიდა, ლაზურით ცურვას დაუფლებული ბავშვი სხვა ყაიდებს 
ძალიან ადვილად სრულყოფს. როგორც კი მოცურავე 
შეძლებს ლაზურით 50 მეტრის უპრობლემოდ გაცურვას, 
შემდეგ იწყება მეორე ყაიდის (რომელიმე ტრადიციულის) 
შესწავლა და ა.შ., როდესაც ყველა ყაიდა (ლაზური, კროლი 
მკერდზე, ბრასი, ბატერფლაი, კროლი ზურგზე) იქნება 
შესწავლილი, იწყება მესამე ეტაპი, მიღებული ცოდნის დახვეწა 

 
17 მაგალითად, ლუკა გვენეტაძემ, ჩემთან, რომ ცურვის შესწავლა 
გადაწყვიტა, წყალში თავის ჩაყოფაც კი არ შეეძლო. მაგრამ 
რამდენიმე მეცადინეობის შემდეგ მშვენივრად აითვისა ცურვის 
კოლხურ-იბერიული სტილი. 



66 
 

და, ამავე დროს უნდა გამოვლინდეს მომეცადინეთაგან ამა თუ 
იმ ყაიდისადმი (მათ შორის ლაზურისადმი) ინდივიდუალური 
მიდრეკილების მქონე მოცურავე. 

აქვე უნდა აღინიშნოს ისიც, რომ თანამედროვე პროფე-
სიონალ მწრთვნელებს, რომელთაც ცურვის სწავლების დამ-
კვიდრებული სკოლა გაიარეს და მკაცრად ჩამოყალიბებული 
შეხედულებები აქვთ, ცხადია, დასაწყისში გაუჭირდებათ ამ 
აზრთან შეგუება და ჩამოყალიბებული სტერეოტიპების 
მსხვრევა და ცურვის ამ განსხვავებულ მეთოდთან ადვილად 
„გაშინაურება“,18 არადა მათ მიერ „ნასწავლიც“ ხომ არც თუ ისე 
შორეულია, ძირითადად, ხომ მე-20 საუკუნის დასაწყისში 
დაიწყო დღეს დამკვიდრებული სპორტული ცურვის განვი-
თარება და დღემდე გრძელდება? 

ლაზურით ცურვის შესწავლას პრიორიტეტი იმიტომ უნდა 
მიენიჭოს, რომ ცურვის ეს ქართული სახეობა მოცურავეს 
უვითარებს წყლისადმი სპეციფიკურ დამოკიდებულებას, იგი 
წყალთან ამყარებს განსაკუთრებულ ურთიერთობას, იცილებს 
წყალთან გაუცხოების სინდრომს, წყალი მისი ბუნებრივი 
ნაწილიც კი ხდება (თითქოს უბრუნდება საწყის ბუნებრივ 
მდგომარეობას - დაბადებამდე 9 თვე ხომ წყალში გაატარა...), 
შესაბამისად ადვილად ახდენს ერთგვარად წყლის „გახედვნა“-
დამორჩილებას, ეუფლება და მართავს მას. ამავე დროს, 
ლაზური (როდესაც დატვირთვა ძირითადად მხოლოდ 
ხერხემალზე, გავა-წელსა და შეტყუპებულ ფეხებზეა) კუნთების 
იმ ჯგუფს ავითარებს, რომელიც ცურვის სხვა ყაიდებში 
მეცადინეობის დროს უყურადღებოდაა დარჩენილი, ლაზურით 
ცურვის დროს მათი განვითარება კი დამატებით დამხმარე 
საშუალებად იქცევა ტრადიციული კლასიკური ყაიდების 

 
18 ქართველი მწრთვნელი დიმიტრი დიკი, არის პირველი, 
რომელმაც 2005 წლიდან დაიწყო წიგნის ავტორთან 
თანამშრომლობა და პროფესიონალი მოცურავეების მომზადების 
პროცესში ქართული ცურვის სახეობების გამოყენება. 



67 
 

მაღალ სპორტულ-ტექნიკურ დონეზე შეთვისების პროცესში და 
ხელს უწყობს სპორტულ წარმატებებს. ეროვნულ ფესვებზე 
აღზრდილი სპორტსმენი საერთაშორისო სარბიელზე წარმა-
ტებას ადვილად მიაღწევს. ისევე როგორც ეს ხდება ქართულ 
ჭიდაობაში. „თუ მოჭიდავე ქართულს კარგად ჭიდაობს, დიდ 
სარბიელზე მას ვერაფერი შეაჩერებს. ასე იყო და მომავალშიც 
ასე იქნება“ - ამბობს ლეგენდარული ლევან თედიაშვილი. 

*** 
სპორტული ცურვის სწავლებისა და სპორტული წრთვნის, 
ცურვის ტრადიციული სპორტული ყაიდების, საწყისებისა და 
ბრუნების ტექნიკის დახვეწის საყოველთაოდ მიღებული და 
დადგენილი მეთოდიკის გამოყენებასთან ერთად, ლაზურით 
ცურვის შესწავლის დაგეგმვის დროს აუცილებლად გათ-
ვალისწინებულ უნდა იქნეს: 

1. ლაზურით ცურვის ტექნიკის შესასწავლად კუნთების 
სპეციალური ვარჯიშების გაკეთება ხმელეთზე; 

2. ლაზურით ცურვის ტექნიკის შესასწავლად კუნთების 
სპეციალური ვარჯიშების გაკეთება წყალში; 

3. ვარჯიში ლაზურით ცურვის დროს სუნთქვის პროცესის 
მართვის, სუნთქვის რეგულირებისათვის; 

4. ფსიქოლოგიური ტრენინგი, ვარჯიშები ფიზიკური და 
გონებრივი რელაკსაციისა (მოდუნება) და კონცენტრა-
ციისათვის; 

5. ლაზურით ცურვის ტექნიკის შესწავლა წყალში; 

6. ლაზურით ცურვის საწყისებისა და ბრუნების შესწავლა. 

როგორც ზემოთ აღინიშნა, ცურვის ქართული სახეობის 
პრაქტიკულ შესწავლას საფუძველი ჩაეყარა 2003 წლის 18 
ოქტომბერს, როდესაც ბ-ნ ვლადიმერ გოიაშვილის ხელშეწ-
ყობითა და წიგნის ავტორის ხელმძღვანელობით სპორტკომ-

პლექს „ლაგუნა ვერეზე“ ლაზურით ცურვის შეწავლის 
მსურველი პირველი ნაკადის პირველი მეცადინეობა 
გაიმართა (მწვრთნელები ჰ. კუპრაშვილი და გივი ჩიქვანაია). 
ეს თარიღი საქართველოს ისტორიაში შევა, როგორც ცურვის 
ეროვნული სახეობების შესწავლის დასაწყისი. შავი ზღვის 
საერთაშორისო უნივერსიტეტისა და „ჩაღლარის“ სასწავლებ-
ლების სამეთვალყურეო საბჭოს თავმჯდომარის, ბ-ნ მესუთ 
ბოზქირისა და საბჭოს წევრის ბ-ნ მურათ სუნგუს დახმარებით 
დემირელის სახელობის კოლეჯის (დირექტორი - აჰმედ ჯინი) 
60 მოსწავლიდან შეირჩა 11 კაციანი გუნდი: 2 გოგონა და 9 
ყმაწვილი. 2004 წლის 7 ივნისს კი „ლაგუნა ვერეზე“, გაიმართა 
პირველი საჩვენებელი შეჯიბრება ლაზურით (სპორტული 
ყაიდა) და „მხედრული კოლხურით“ (სამხედრო-საწვრთნელი 
ყაიდა) ცურვაში. 

5.1.2. ლაზურით (თავისუფალი კოლხურით) ცურვის 
ტექნიკის საფუძველი 

ლაზურით მოცურავეს განვითარებული უნდა ჰქონდეს განსაკუ-
თრებით მხრის სარტყლის (კისრის), ხერხემლის (მკერდისა და 
წელის), მენჯ-ბარძაყის კუნთები და თავისა და გავა-წელის 
მოქნილი მოძრაობები, რადგანაც ცურვის დროს ამ კუნთებს 
უხდებათ დინამიკური და სტაციური (ტანის ჰორიზონტალური 
მდგომარეობის შესანარჩუნებლად) ძირითადი დატვირთვის 
გადატანა. 

ლაზურით ცურვის ტექნიკა გულისხმობს თავისა და ტანის მყარ 
მდგომარეობას, ღრმა და რიტმულ სუნთქვას, თავის, მხრის 
სარტყლის, გავა-წელის, მენჯ-ბარძაყის და შეტყუპებული 
ფეხების რაციონალურსა და ეკონომიურ მოსამზადებელ 
მოძრაობებს, გავა-წელის ზემოდან ქვემოთ ეფექტური 
წინმგდები მოძრაობის მუდმივობასა და მუშაობის მაღალ 
რაციონალურ ტემპს, მოძრაობის სისწრაფის თანაზომიერებას. 
ამ ტექნიკის სწორი გამოყენების შემთხვევაში შედარებით 

ნაკლები კუნთური ენერგიის დახარჯვით მიიღწევა ოპტი-
მალური სისწრაფე. 

5.1.3. ლაზურით (თავისუფალი კოლხურით) ცურვა და 
ჰიდროდინამიკური წინააღმდეგობა 

ლაზურით (ცურვის ტექნიკას კარგად დაუფლებული სპორ-
ტსმენის) ცურვის დროს ტანის, ფეხებისა და ხელების 
მდგომარეობა ნაკლებად წარმოშობს ჰიდროდინამიკურ 
წინააღმდეგობას, მასზე ნაკლებად მოქმედებს შემაფერხებე-
ლი ძალები, სხეული მოძრაობს სინუსოიდის მსგავსი 
ტრაექტორიებით. ამ სქემით, მიტყუპებული ფეხებითა და ტანზე 
მჭიდროდ მიკრული ხელებით მიიღწევა წყლის პირობებში 
ადამიანის სხეულის იდეალური გარსშემოდენილობა (მოკვერ-
ცხილობა) და წონასწორობა, სხეულის შემაფერხებელი 
სამუხრუჭე მდგომარეობა მინიმუმამდეა დაყვანილი, ენერგიის 
ხარჯვა მიმდინარეობს რაციონალურად. 

5.2.ლაზურით (თავისუფალი კოლხურით) ცურვა 

5.2.1. ლაზურით (თავისუფალი კოლხურით) ცურვის 
საწყისი მდგომარეობა 

როგორც ზემოთ აღინიშნა, ტანი ჰორიზონტალურადაა გაჭიმუ-
ლი წყლის ზედაპირზე, გამართული ფეხები შეერთებულია, 
ხელები კი სხეულის გასწვრივ ტანზეა მჭიდროდ მიკრული, 
იდაყვები ტანის გარეთ არ უნდა გადიოდეს (ზედმეტი 
წინააღმდეგობის თავიდან ასაცილებლად), ამ დროს ხელის 
მტევნები ხელისგულებით ბარძაყებზეა გვერდებზე (ან წინა 
მხრიდან) არის მიდებული, თავი წარბებამდეა ჩაშვებული 
წყალში. 

5.2.2. ტანის და სხეულის სხვა ნაწილების 
მონაწილეობა ლაზურით (თავისუფალი 

კოლხურით) ცურვის პროცესში 

ლაზურით ცურვის დროს მთავარია ტანი, შეტყუპებული ფეხები 
და თავი, ხელები საერთოდ არ მონაწილეობს. ცურვაში 
აქტიურ მონაწილეობას განსაკუთრებით მენჯი და წელი იღებენ 
ზემოდან ქვემოთ ეფექტური წინმგდები მოძრაობით. 
დელფინის კუდივით ზევით-ქვევით (ქანქარას პრინციპით) 
მოძრავი შეტყუპებული ფეხებიც აქტიური დამხმარეა, თავთან 
ერთად ხელსუწყობს მოცურავის საერთო წონასწორობის 
შენარჩუნებას. 

5.2.3. ლაზურით (თავისუფალი კოლხურით) ცურვის 
ციკლი და დინამიკა 

ცურვა იწყება ერთდროულად მენჯ-წელის ზევით აწევითა და 
შეტყუპებული ფეხების (მუხლები მკაცრად ერთადაა შეტ-
ყუბებული, ამ დროს ფეხის თითები ერთმანეთს ეხება, ხოლო 
ქუსლები დაცილებულია ერთმანეთს) ზევით-ქვევით მოძ-
რაობით, რომლის დროსაც მხრის სარტყელი და თავი 
გამართული მოძრაობს წინ ჰორიზონტალურ მდგომარეობაში. 
ამავე დროს ფეხები სწრაფად აღწევს თავს უკიდურესად ქვედა 
მდგომარეობას (ღრმად არ ჩადის წყალში - არაუმეტეს 10-12 
გრადუსისა) და, რაც უფრო სწრაფად, მით უფრო ნაკლებია 
დამმამუხრუჭებელი ფაქტორები. 

შემდეგ წამიერადვე იწყება მეორე ციკლი. ამ დროს საწყის 
მდგომარეობაში მოცურავე აღწევს შეტევის მაქსიმალურად 
დადებით პოზიციას, მენჯ-წელის ზევიდან ქვევით წინვარდნითი 
ენერგიული დარტყმა მაქსიმალური სიძლიერისაა, წყალზე 
წინსრიალი აქტიური და სწრაფი, რასაც კიდევ უფრო 
ეფექტურს ხდის გამართული შეტყუპებული ფეხების ზევით-
ქვევით ორჯერ (ან მეტჯერ) ზედიზედ თანამდევი მყისიერი 
ენერგიული მოძრაობა. 

შესუნთქვა ხორციელდება მენჯ-წელისა და ფეხების მესამე 
(მეოთხე, ან მეტ, ინდივიდუალურია) მოძრაობაზე, როცა მხრის 
სარტყლი თავთან ერთად ჩვეულებრივ გამართული წყლის 
ზედაპირზე მისრიალებს, წარმოშობილ წყლის მოძრაობას 
იყენებს იმდაგვარად, რომ წინსრიალის მომენტში ჰაერის ჩასა-
სუნთქად პირი წყლის ზედაპირიდან ოდნავ ზევით აღმოჩნდეს 
(შეიძლება თავი წყლიდან სახითა და მზერით წინ ოდნავ 
ზემოთ წამოიწიოს), წყლის დინებას უნდა მიყვეს ისე, რომ 
უხეში მოძრაობით არ „შეაშფოთოს“, რათა წყალმა არასასუ-
რველი ზედმეტი ჰიდროდინამიკური წინააღმდეგობა არ 
გამოიწვიოს. წყალს და მოძრაობის ამ პროცესს მოცურავე 
იმდაგვარად უნდა აკონტროლებდეს, რომ შეძლოს წყალში 
ზედმეტი დამმამუხრუჭებელი ტალღების წარმოქმნისა და 
წინსრიალში შეფერხების თავიდან აცილება (შეიძლება 3 და 
მეტ ციკლზეც გაკეთდეს ჩასუნთქვა-ამოსუნთქვა, ასევე, 
ჩასუნთქვა-ამოსუნთქვის დროს შეიძლება თავის მარჯვნივ ან 
მარცხნივ შეტრიალებაც, თუ მოცურავისათვის ასე უფრო 
მოსახერხებელია). 

მენჯ-წელისა და ფეხების მოძრაობის ახალი ციკლის დაწყე-
ბისათვის მოცურავე კვლავ საწყის მდგომარეობას უბრუნდება. 
ამ დროს ფეხების მოძრაობა წინა ორთან შედარებით შეიძ-
ლება ოდნავ შესუსტდეს და წარმოშობილი ტალღების წინააღ-
მდეგობის ჩასაქრობად და დასარეგულირებლად ფეხის 
ტერფები უფრო მეტად მისრიალებენ წყლის ზედაპირზე და 
ცდილობენ შეინარჩუნონ სხეულის გასწორებულ მდგომა-
რეობაში საერთო წონასწორობა. 

5.2.4. ლაზურით (თავისუფალი კოლხურით)  
ცურვის სტარტი 

სტარტი ხორციელდება სახტომი ტუმბიდან. ფეხები შეერთებუ-
ლია. ტერფები პარალელურადაა ერთ ხაზზე 10-15 სმ. დაშო-
რებით და თითებით ეკიდებიან სახტომი ტუმბის წინა ნაპირს. 
ფეხები მუხლის სახსრებში მოხრილია გარკვეული კუთხით. 
ტანი დახრილია წინ იმდენად, რომ წონასწორობა იქნეს 
შენარჩუნებული. 

ხელები ლაზურის პოზაში სხეულის გას-
წვრივ ტანზეა მიდებული, ხელის მტევ-
ნები ხელისგულებით ბარძაყებს ეხება. 
ხელები ამ მდგომარეობას ინარჩუნებს 
არეკნის დროსაც და წყალში ჩაშვების 
დროსაც. 

მოცურავე ღებულობს მდგრად მდგომა-
რეობას, რომლის დროსაც ტანის სიმ-
ძიმის ცენტრი გადადის სახტომი ტუმბის 
წინა ხაზზე. ამ მდგომარეობიდან ასრუ-
ლებს მიღებული ბრძანებებიდან გამომ-
დინარე მოსამზადებელ მოძრაობებს და 
არეკნს. 

მოცურავე წყალში ეშვება და გამარ-
თული მისრიალებს დაახლოებით 20-30 
სმ სიღრმეზე. სრიალის სიღრმე და წყლის ზედაპირზე 
ამოსვლა რეგულირდება თავისა და ფეხების საშუალებით. 

წყლის ზედაპირზე ამოსვლისას ჩვეულებრივ იწყება ამოსუნ-
თქვა-ჩასუნთქვა და გავა-წელისა და ფეხების ლაზურისთვის 
დამახასიათებელი მოძრაობები. ხელები ჩვეულებრივ ლაზუ-
რის პოზაშია განუძრევლად. 

 

სტარტი 

5.2.5. ლაზურით (თავისუფალი კოლხურით)  
ცურვის ბრუნები 

ლაზურით ცურვისას გამოიყენება, როგორც ღია ბრუნები, ისე 
სალტო. ღია ბრუნის დროს, ლაზურით ცურვის სპეციფიკიდან 
გამომდინარე კედელთან მიახლოვებისას საჭიროა მოძ-
რაობის ისეთი გაანგარიშება, რომ უმოძრაოდ, ტანის სიგრძეზე 
მიდებული მარჯვენა (ან მარცხენა) ხელი მოხერხებულად 
(ტალღების რაც შეიძლება ნაკლები წინააღმდეგობა რომ 

შეიქმნას) უნდა წავიდეს კედლისაკენ, 
ნიდაყვის სახსარში მოხრილი მარჯვენა 
ხელის თითები ჩაჭიდოს კედელის 
კიდეს და ცურვის ტემპსა და რიტმში 
ენერგიულად ზევით ტანი აზიდოს, 
სინქრონულად შეტყუპებულ ფეხებს 
ძლიერად ხრის მენჯ-ბარძაყსა და 
მუხლის სახსრებში, ამ დროს თავი და 
მხრის სარტყელი წყლიდან ამოდის და 
მარჯვენა ხელით კედელს მიბჯენილი 
ჩაისუნთქავს ჰაერს. 

მარჯვენა ხელს ჰკრავს კედელს (განი-
ზიდება) ძლიერად და ენერგიულად, 
ერთდროულად აკეთებს ბრუნს და 
ფეხებით კედელიდან ძლიერად აირეკ-
ნავს. მარჯვენა ხელი უბრუნდება ლაზუ-

რის მდგომარეობას და ხდება სრიალი, რომელიც თავითა და 
შეტყუპებული ფეხებით რეგულირდება. 

ლაზურით ცურვისას ბრუნის გაკეთების დროს სრულდება 
სალტოც საბრუნ ფარზე ხელის შეუხებლად. კედელთან 
მიახლოებისას მოცურავე აკეთებს სალტოს. მენჯ-ბარძაყსა და 
მუხლის სახსრებში მოხრილი შეტყუპებული ფეხებით 
კედლიდან ძლიერად აირეკნავს და ისე ხდება სრიალი 
(როგორც პრაქტიკამ აჩვენა შეჯიბრებებზე სალტოს იყენებენ 

ოთხგან ხელფეხშეკრული „მხედრული კოლხურით“ 
მოცურავეებიც). 

თავი VI 
ჰ. კუპრაშვილის სპეციალური ფიზიკური 

ვარჯიშების სისტემა სპორტდარბაზსა და 
აუზში კოლხურ-იბერიული სტილით 

მოცურავეთათვის 
გარდა ზოგადად ტრადიციული სპორტული ცურვის სწავლების 
მეთოდიკითა და სპორტული წრთვნის მეთოდიკით გათვალის-
წინებული ვარჯიშების იმ კომპლექსებისა, რომლებსაც იყენე-
ბენ მოცურავის მოსამზადებლად, ლაზურით (კოლხურით) 
ცურვის შესასწავლად წყალში და ხმელეთზე გამოიყენება 
ავტორის მიერ მომზადებული სპეციალური ვარჯიშების 
კომპლექსიც. ლაზურით ცურვის შესწავლის დროს, ორგანიზ-
მის გამძლეობისა და საერთო ფიზიკური მომზადებისათვის, 
ცურვისას ენერგიის ეფექტური და ეკონომიკური ხარჯვის 
მიღწევის მიზნით გამოიყენება ვარჯიშის სხვადასხვა სახეების 
მთელი სისტემა. როგორც წყალში, ისე ხმელეთზე ვარჯიშების 
ყველა სახეს საფუძვლად უდევს ფიზიკური და ფსიქოლო-
გიური ასპექტების შეხამება. მნიშვნელოვანია არა მარტო 
კუნთების გავარჯიშება, არამედ ამასთან უნდა იქნეს გამოყე-
ნებული ფსიქოლოგიური განწყობის მეთოდიც: კონცენტრაცია, 
მოდუნება, გონებრივი და ფიზიოლოგიური პროცესების 
მართვა, რაც საშუალებას იძლევა მაქსიმალური ეფექტიანობა 
იქნეს მიღწეული ვარჯიშისა და ცურვის დროს ადამიანის 
შესაძლებლობების მთელი პოტენციალის გამოსაყენებლად. 

6.1. ვარჯიში სპორტდარბაზში ლაზურით 
(თავისუფალი კოლხურით) მოცურავეთათვის  

1. საწყისი მდგომარეობა – კედელთან ზურგით დგება 
იმდაგვარად, რომ კედელს ეხებოდეს შეტყუპებული ფეხის 
ქუსლები, წვივები, გავის დუნდულები (უფრო იმდაგვარად, 
რომ თეძოს ძვლის ქედი მიებჯინოს კედელს), ბეჭები და კეფა. 
ხელები ჩამოშვებულია ტანის სიგრძეზე, ხელისგულები 

ბარძაყებს ედება გვერდიდან, ერთი სიტყვით, ამაზე ხალხში 
ამბობენ სარი გადაყლაპაო. პირობითადაც, ამ მდგომარეობის 
ასაღნიშნავად ვიყენებ ტერმინს „სარიყლაპა“. კეთდება წინზნე-
ქი, რომლის დროსაც მკაცრად უნდა შენარჩუნდეს უძრავი 
მდგომარეობა წელს ქვემოთ და მხრის, კისრისა და თავის 
არეებში (გაშეშებული მდგომარეობა). წინზნექის დროს ხდება 
ამოსუნთქვა. გასწორების დროს ჩასუნთქვა. ძირითადად 
დატვირთულია: მკერდის დიდი კუნთი, ზურგის უგანიერესი 
კუნთი, მუცლის სწორი კუნთი, მუცლის გარეთა ირიბი კუნთი, 
დიდი წვივის წინა კუნთი, ბარძაყის სწორი კუნთი, ტყუპი კუნთი 
(თუ ვარჯიშის შესრულების დროს ამ კუნთების მუშაობა 
აქტიური არ არის, ვარჯიში სრულდება არასწორად. აუცილე-
ბელია ყველა ვარჯიში შესრულდეს ზუსტად ინსტრუქციის 
მიხედვით). ნახ. 5. 

2. საწყისი მდგომარეობა ზუსტად ისეთივეა, როგორც პირველი 
ვარჯიშის დროს, ანუ სარიყლაპა კედელთან. მკაცრად 
„გაშეშებულ“ და ვერტიკალურ მდგომარეობაში მხოლოდ თავს 
ატრიალებს ხან მარჯვნივ, ხან მარცხნივ. ყურები და 
საფეთქელი უნდა მიედოს კედელს. ძირითადად 
დატვირთულია: ტრაპეციული კუნთი, მკერდის დიდი კუნთი, 
მკერდ-ლავიწ-დვრილისებრი კუნთი. ნახ. 6. 

3. საწყისი მდგომარეობა - სარიყლაპა, ამჯერად კედლის 
გარეშე. მხოლოდ თავისა და მხარბეჭის ერთად მაქსიმა-
ლურად მიტრიალება ხან მარჯვნივ, ხან მარცხნივ. სხეულის 
დანარჩენი ნაწილები მკაცრად ინარჩუნებენ „გაშეშებულ“ 
მდგომარეობას. ძირითადად დატვირთულია: მკერდის დიდი 
კუნთი, მუცლის სწორი კუნთი, მკერდ-ლავიწ-დვრილისებრი 
კუნთი. ნახ. 7. 

4. საწყისი მდგომარეობა - სარიყლაპა კედლის გარეშე. ტანი 
მკაცრად ინარჩუნებს „გაშეშებულ“ და ვერტიკალურ 
მდგომარეობას და მხოლოდ თავი გადაიწევა მაქსიმალურად 

უკან და შემდეგ წინ, იმდაგვარად, რომ ნიკაპი ტანს შეეხოს. 
ძირითადად დატვირთულია: მკერდის დიდი კუნთი, მუცლის 
სწორი კუნთი. ნახ. 8. 

5. საწყისი მდგომარეობა სარიყლაპა კედლიდან მოშორებით. 
მხოლოდ გავა-წელი მოძრაობს ჰორიზონტალურად მარცხნივ 
და მარჯვნივ. სხეულის დანარჩენი ნაწილები მკაცრად 
ინარჩუნებენ „გაშეშებულ“ მდგომარეობას. ძირითადად 

დატვირთულია: მკერდის დიდი კუნთი, ზურგის უგანიერესი 
კუნთი, მუცლის სწორი კუნთი, მუცლის გარეთა ირიბი კუნთი, 
დიდი დუნდულა კუნთი, ბარძაყის სწორი კუნთი. ნახ. 9. 

6. საწყისი მდგომარეობა სარიყლაპა კედლიდან მოშორებით. 
მხოლოდ გავა-წელი მოძრაობს წინ და უკან. სხეულის 
დანარჩენი ნაწილები მკაცრად ინარჩუნებენ „გაშეშებულ“ 
მდგომარეობას. ძირითადად დატვირთულია: მკერდის დიდი 

კუნთი, ზურგის უგანიერესი კუნთი, მუცლის სწორი კუნთი, 
მუცლის გარეთა ირიბი კუნთი. ნახ. 10. 

7. საწყისი მდგომარეობა სარიყლაპა კედლიდან 
მოშორებით. მხოლოდ გავა-წელი მოძრაობს წრიულად 
არანაკლებ 50-ჯერ მარცხნივ, 50-ჯერ მარცხნივ. სხეულის 
დანარჩენი ნაწილები მკაცრად ინარჩუნებენ „გაშეშებულ“ 
მდგომარეობას; ძირითადად დატვირთულია: მკერდის დიდი 
კუნთი, ზურგის უგანიერესი კუნთი, მუცლის სწორი კუნთი, 
მუცლის გარეთა ირიბი კუნთი. ნახ. 11. 

8. საწყისი მდგომარეობა იატაკზე გაწოლილი სარიყლაპას 
პოზაში. მხოლოდ თავ-კისრის, მხრის სარტყელის წამოწევა და 
საწყის მდგომარეობაში დაბრუნება. სხეულის დანარჩენი 
ნაწილები მკაცრად უძრავ მდგომარეობაშია. ეს ვარჯიში 
შეიძლება დილით ლოგინიდან ადგომამდე საწოლშიც 
გაკეთდეს; ძირითადად დატვირთულია: მკერდის დიდი კუნთი, 
ზურგის უგანიერესი კუნთი, მუცლის სწორი კუნთი, მუცლის 
გარეთა ირიბი კუნთი, დიდი წვივის წინა კუნთი, ბარძაყის 
სწორი კუნთი, ტყუპი კუნთი (თუ ვარჯიშის შესრულების დროს 
ამ კუნთების მუშაობა აქტიური არ არის, ვარჯიში სრულდება 
არასწორად. აუცილებელია ყველა ვარჯიში შესრულდეს 
ზუსტად ინსტრუქციის მიხედვით). ნახ. 12. 

 
 

9. საწყისი მდგომარეობა იატაკზე გაწოლილი სარიყლაპას 
პოზაში. მხოლოდ შეტყუპებული ფეხების (სასურველია 
გამართულის) აწევა და თავთან მაქსიმალური მიახლოება. 
სხეულის დანარჩენი ნაწილები მკაცრად უძრავ 
მდგომარეობაშია. ეს ვარჯიში შეიძლება გაკეთდეს დილით 

ადგომის წინ საწოლშიც; ძირითადად დატვირთულია: ზურგის 
უგანიერესი კუნთი, მუცლის სწორი კუნთი, მუცლის გარეთა 
ირიბი კუნთი, დიდი წვივის წინა კუნთი, ბარძაყის სწორი კუნთი, 
ტყუპი კუნთი (თუ ვარჯიშის შესრულების დროს ამ კუნთების 
მუშაობა აქტიური არ არის, ვარჯიში სრულდება არასწორად. 
აუცილებელია ყველა ვარჯიში შესრულდეს ზუსტად ინსტ-
რუქციის მიხედვით).ნახ. 13. 

 
 

10. ხერხემლის გაჭიმვა. დილით საწოლიდან ადგომისთანავე 
და ძილის წინ ორივე ხელით ძელზე ან რგოლებზე უძრავად 
მოდუნებულ მდგომარეობაში ჩამოკიდება მინიმუმ 2 წუთი. ნახ. 
14. 

 
 
 
 

შენიშვნა: თითოეული ვარჯიში დასაწყისში კეთდება 
ათჯერ. შემდეგ თვის მანძილზე თანდათან ემატება და 

ბოლოს აუჩქარებლად, ნელ ტემპში, შეუსვენებლივ უნდა 
გაკეთდეს ყოველდღე არანაკლებ 50-ჯერ ან უნდა 

გამოვიყენოთ წამზომი. 

6.2. სპეციალური ვარჯიშები აუზში 

1. წყალში კედელთან. საწყისი მდგომარეობა სარიყლაპა, 
ისეთივეა, როგორც პირველ ვარჯიშზე, მხოლოდ აუზში 
კედლისკენ სახით, წყალი მკერდამდე წვდება. ხელები 
ჩაჭიდებულია აუზის კიდეს. მხრებზე განივრად მხრებს ქვემოთ. 
მოძრაობს მხოლოდ გავა-წელი წინ და უკან. წინ მოძრაობის 
დროს მუცელი ოდნავ ეხება კედელს. სხეულის დანარჩენი 
ნაწილები მკაცრად ინარჩუნებენ „გაშეშებულ“ მდგომარეობას; 
ნახ. 15. 

2. წყალში ლაზურის პოზაში ვერტიკალური მდგომარეობის 
შენარჩუნება. წინ და უკან აქტიურად მუშაობს შეტყუპებული 
ფეხები, თითქოს ტერფებით მკვეთრად უნდა ამოარტყა ბურთს 
ქვემოდან. ხელები ჩამოშვებულია და უმოძრაოდ მიჭერილია 
ტანზე. ასეთ მდგომარეობაში წყლიდან მკერდამდე ამოსულმა 
უნდა გაძლოს მინიმუმ 5-10 წუთი. 

 
დასკვნითი ნაწილი 

სამწუხაროდ, „ლაგუნა ვერეს“ დახურვამ (2014) შეაფერხა 
ცურვის ეროვნული სახეობების განვითარება. თუმცა, კოლხურ-
იბერიული სტილით ცურვის აღდგენა არა მხოლოდ 
სპორტული, არამედ ეროვნული უშიშროების (სამხედრო მომ-
ზადების) და კულტურული მემკვიდრეობის დაცვის საკითხია. 
ჩვენი მიზანია ლაზურით (თავისუფალი კოლხურით) სპორტულ 
პროგრამებში დამკვიდრება და „მხედრული კოლხურის“ 
დანერგვა სამხედრო-საზღვაო მომზადებაში. 

აქვე, აუცილებელია სპორტულ-გამაჯანსაღებელ კომპლექს 
„ლაგუნა ვერეს“ გენერალური დირექტორის ვლადიმერ (ვო-
ვა) გოიაშვილის გახსენება. მან, თბილისელთა უსაყვარლესი 
„ლაგუნა ვერეს“ აღმშენებელმა, მისმა თავდადებულმა გუშაგმა 
და უცვლელმა დირექტორმა 40 წელზე მეტი ხნის განმავ-
ლობაში განუზომელი ამაგი დასდო ცურვის ეროვნულ 

სახეობათა განვითარების საქმეს. „ლაგუნა ვერეს“ ზეობის 
პერიოდში მისი მხურვალე მხარდაჭერითა და ხელშეწყობით 
შეიქმნა კოლხურ-იბერიული სტილით ცურვის შემსწავლელი 
ჯგუფები, განხორციელდა მსოფლიო საგინესო-სარეკორდო 
გაცურვები „მხედრული კოლხურით“, ლაგუნა ვერეზე ტარდე-
ბოდა „თავისუფალი კოლხურითა“ და „მხედრული კოლხუ-
რით“ ცურვაში საქართველოს ჩემპიონატები, სხვადასხვა 
შეჯიბრებები. ლაგუნას 11-13 წლის აღზრდილებმა 2006, 2007 
და 2008 წლებში განახორციელეს მსოფლიო ცურვის ისტო-

რიაში უპრეცედენტო 4 კილომეტრიანი დისტანციის გაცურვა 
თბილისის ზღვაზე „მხედრული კოლხურით“ (ოთხგან 
ხელფეხშეკრულებმა). მისი მზრუნველობის ქვეშ სპორტულ 
ცურვას დაეუფლა ორივე თვალით უსინათლო და მარჯვენა 
ხელის მტევანამპუტირებული ნიკა თვაური (მწვრთნელი ჰ. 
კუპრაშვილი), რომელმაც პარამსოფლიო ჩემპიონატზე ბრინ-
ჯაოს მედალი მოიპოვა (დღეს იგი ცნობილი პარაოლიმ-
პიელია). კოლხურ-იბერიული სტილით ცურვის აღორძიებაში 

შეტანილი წვლილისათვის ვ. გოიაშვილის სახელი ოქროს 
ასოებითაა შესატანი მსოფლიო ცურვის ისტორიაში. 
ფაქტია, რომ სპორტკომპლექს „ლაგუნა ვერეს“ დახურვამ 
ცურვის ეროვნულ სახეობათა განვითარება მთლიანად ჩაკლა. 
„ლაგუნა ვერე“ იყო ცენტრი სადაც საფუძველი ჩაეყარა ცურვის 
კოლხურ-იბერიული სტილის აღორძინებასა და პოპულარი-
ზაციას. 

*** 
ბედის ირონიაა, რომ ქართველებმა მსოფლიოს ცურვის უნიკა-
ლური სახეობა აჩუქეს და, დღეს კი, დავიწყებას მიცემული 
არამარტო ცურვის ქართული სახეობაა, არამედ, სპორტულ 
ცურვას ვინ ჩივის, უბრალოდ, დიდებული ზღვის, 25 ათასი 
მდინარისა და ათასი ტბის ქვეყანაში ცურვის მცოდნეთა 
რიცხვიც კი კატასტროფულად მცირეა. შესაბამისად იზრდება 
ზღვაზე, ტბებსა და მდინარეებში მომრავლებული უბედური 
შემთხვევები და მარტივ სიტუაციებში დამხრჩვალთა რიცხვი. 
ერთ-ერთ გაზეთში ასეთი სათაურიც კი გამოჩნდა „სად ცურვა 
და სად საქართველო?“ (გაზ. „ტრიბუნა“, 21.07.03.). ასეთ 
ვითარებაში განსაკუთრებული მნიშვნელობა ენიჭება ცურვის 
ქართული სახეობების აღორძინებას, ანუ სპორტულ შეჯიბრე-
ბებში „ლაზურით“ (თავისუფალი კოლხურით) ცურვის დამკვი-
დრებას, ხოლო საქართველოს არმიაში, სამხედრო-საზღვაო 
ძალებში „მხედრული კოლხურით“ ცურვის სამხედრო 
მომზადებაში აღდგენა-დანერგვას. სულით უდრეკ და უშიშარ 
წინაპართა შთამომავლებმა ყველაფერი უნდა გავაკეთოთ 
იმისათვის, რათა ღირსეულად აღორძინდეს ჩვენი უნიკალური 
კულტურული მემკვიდრეობა. 

დოკუმენტური დანართი 
დანართში წარმოდგენილია სპორტული, სამეცნიერო და 
საზოგადოებრივი საქმიანობის ამსახველი დოკუმენტები, 

რომლებიც ადასტურებენ ქართულ საცურაო სტილებთან, 
საერთაშორისო გადაცურვებთან და მათ აღიარებასთან 

დაკავშირებულ ფაქტებს. 

I 
მსოფლიო რეკორდისთვის ჰ. კუპრაშვილის 

მომზადების სავარჯიშო პროგრამა (2001-2002) 
(სრულფასოვანი ვარჯიშისთვის მოსამზადებელი ეტაპი, 

დატვირთვის თანდათან ზრდის ტენდენციით. ვლადიმერ 
გოიაშვილის თანადგომით, მზრუნველობითა და 

ხელშეწყობით. ლაგუნა ვერე). 

ო რ შ ა ბ ა თ ი  

დილა  

1. მოთელვა - 200 კომპლექსი. 
2. კროლი ჰიპოქსი (2-ის გამოტოვებით) -  4 X 50 მ. = 200. 
3. თავისუფალი კოლხური 2 X 50 მ. სწრაფი ტემპი =100. 
4. ბრასი ფეხებზე - 300 მ. (50 საშაულო ტემპი, 50 ემატება 

ტემპი). 
5. კროლი ზურგზე - 200. 
6. ბატერფლაი 4 X 25 მ. (შესუნთქვა ყოველ მესამე მოსმაზე) = 

200. 
7. იბერიული ლასტებით - 200 მ. 
8. 2 X ბრასი ხელებზე  50 მ. (ჰიპოქსი) + 50 მთლიანი = 200. 
9. გაბანავება 100. 

სულ: 1700 

ს ა მ შ ა ბ ა თ ი  

დილა  

1. მოთელვა - 400 კომპლექსი 
2. ჰიპოქსი - კროლი 4 X 50 = 200 
3. იბერიული - 200 
4. 10 X 50 მ. ერთ წუთიანი რეჟიმი = 500 
5. 5 X 100 ბრასის ფეხები დაფით = 500 
6. ოკრიბულა (ლასტებით) - 200 

7. კროლი ფარტლეკი – 6 X 100 მ.(ჩვ. ტემპი) + 50 მ. 
(სწრაფი) = 600 

8. 3 X 100 ბრასის ხელები (ფეხები ბატერფლაი) = 300 
9. ჰიპოქსი ბრასი - 100 მ. 
10. თავისუფალი – 100 მ. 

სულ. 3000 

ო თ ხ შ ა ბ ა თ ი  

დილა 

1. მოთელვა - 200 კომპლექსი 
2. ბრასი (ფეხი) -  200 მ.  
3. კროლი - 2 X 200 + 2 X 150 + 2 X 100 მ. = 900 
4. იბერიული (ლასტით) - 400 
5. 4 X50 მ. ხელები (ჰიპოქსი) = 200 
6. ბრასი (დროზე) 200 
7. 2 X ბატერფლაი 100 მ. + კროლი - 100 = 200 
8. ოკრიბულა (ლასტით) - 400 
9. მშვიდი ცურვა კროლი - 100 

სულ: 2800 

ხ უ თ შ ა ბ ა თ ი  

დილა 

1. მოთელვა - 400 კომპლექსი 
2. ბრასი 300 მ. ხელი 
3. ბატერფლაი ჰიპოქსი - 4 X 50 = 200 
4. ქიზიყური ლასტი - 200 
5. კროლი ინტერვალური: 

4 X 50 ინტერვალით  
1 წთ. და 30 წმ. 
4 X 50 ინტერვალით  
1 წთ. და 20 წმ. 
4 X 50 ინტერვალით  
1 წთ. და 10 წმ. 
4 X 50 ინტერვალით  
1 წთ. მ. 
4 X 50 ინტერვალით  
= 1000 

6. ბრასი 500 მ. ფეხი 
7. ლასტი - ზურგი დელფინი -200 

8. კროლი ჰიპოქსი -100 
9. გაბანავება - 100 
10. სტარტების ტექნიკა 

 
სულ: 3000 მ. 

პ ა რ ა ს კ ე ვ ი  

დილა 

1. მოთელვა - 200 კომპლექსი 
2. ბრასი 1000 მ. მშვიდი ცურვა - ამოცანა: ბრუნის 

გაკეთებამდე სისწრაფის მომატება და ბრუნისა და 
გამოსვლის მკაფიოდ შესრულება. 

3. განმეორებითობის მეთოდი:  
12 X 25 მ. ინტენსიურობა მაქსიმალურიდან 95% = 300 
6 X 50 მ. ინტენსიურობა მაქსიმალურიდან 90-95% = 300 
3 X 75 მ. ინტენსიურობა მაქსიმალურიდან 85-90% = 225 
1 X 150 მ. ინტენსიურობა მაქსიმალურიდან 100% = 300 
100 მ. საკონტროლო სტარტი 100% = 1225  

4. მოძრაობის კოორდინაცია, ხელი - 200 
5. ლასტი კროლი მშვიდი - 200 
6. კროლი ცვლის მეთოდი - 2 X 400 (50 . ¾ ძალით + 150 

მ. ½ ძალით) = 800 
7. სპრინტერული სიჩქარე 12 X 25 = 300 
8. მშვიდი ზურგი 100 

სულ: 2925 მ. 

შ ა ბ ა თ ი  

დილა 

1. მოთელვა - 200 კომპლექსი 
2. იბერიული  - 200 
3. 16 X 50 მ. (ლუწი მონაკვეთები მთელი ძალით)= 800 
4. აფხაზური 100 
5. ბატერფლაი 5 X 100 მ. განმეორებითი ვარჯიში, 

მონაკვეთებს შორის 3 წუთამდე შესვენება = 500 
6. ოკრიბულა - 200 
7. 400 ხელი ჰიპოქსი 
8. თანაბრობის მეთოდი: 100 მ. ყველა 25 მ. თანაბარი 

სიჩქარით 
9. მხედრული კოლხური 20 X 25 =500 

10. კროლი მშვიდი ცურვა 100 მ

სულ: 3100 

შენიშვნა: კვირადღის გარდა დამატებით ერთი დღის დასვენება 
შუა კვირაში  (ვითარებიდან გამომდინარე) 

რეკომენდაცია კვებითი რაციონის შესახებ 
ჰენრი კუპრაშვილის ყოველდღიურ კვებით რაციონში უნდა 
შედიოდეს შემდეგი ოთხი ჯგუფის პროდუქტები 
(გათვალისწინებული უნდა იქნეს მენიუს შედგენისას): 
1. ჯგუფი - რძე და რძის ნაწარმი: ორი სამი ჭიქა რძე, ნაწილი 

რძისა შეიძლება ჩავანაცვლოთ ყველით, ხაჭოთი, არაჟნით... 
2. ჯგუფი - ხორცეული: ხორცის, თევზისა და ქათმის კერძები, 

კვერცხი. შეიძლება ხანდახან ჩავანაცვლოთ ნიგვზით, 
ლობიოთი... 

3. ჯგუფი - ხილი და ბოსტნეული. 
4. ფქვილეული და ბურღულეული - მათ შორის: ბრინჯის, 

წიწიბურას, ქერისა („პერლოვკა“)და შვრიის („ჰერკულესი“) 
ფაფეული...  

5. ჩურჩხელა, კოლიო  
(პროგრამა შედგა ირაკლი რევიშვილთან კონსულტაციით) 

I მსოფლიო სარეკორდო-საგინესო ასპარეზობა 
(დამადასტურებელი ოფიციალური დოკუმენტები – 28.01.2001)

I I 

დარდანელის სრუტე 30.08.2002  
(დამადასტურებელი ოფიციალური დოკუმენტები) 

აქტი. ქართულ ენაზე 30.08.2002  

III



92 
 

 
 

 
ალტერნატიული თურქული მხარის კომისიის დასკვნა 



93 
 

 
აქტი ინგლისურ ენაზე  

IV 
გამოხმაურება 

კეთილი ნების ელჩი 
ევროკომისიის ინიციატივა #BeActive (იყავი აქტიური); მსოფ-
ლიო რბენა – ფრთები სიცოცხლისათვის (Wings for Life); 
ოუშენმენის შვეიცარიის ტურის; ღია წყალზე საერთაშორისო 
შეჯიბრების „თბილისის ცურვის ფესტივალი“ და სხვ. 

 
მანჩო შაფაქიძე, ირაკლი მეძმარიაშვილი, მაია აზარაშვილი. 7.10.23 

წიგნი - დარდანელის გმირი. შვიდი უნიკალური მოვლენა. 

მთავარი რედაქტორი ომარ გოგიაშვილი. ქართული ვერსიის 
რედაქტორი ნ. ყავალაშვილი, ინგლისური ვერსიის რედაქტორი 
არ. ჭანტურია, რუსული ვერსიის რედაქტორი ნ. ჭოხონელიძე. 

გამომც.მედია ჰოლდინგი "ჯორჯიან თაიმსი”, 2003 

„დანართის შესახებ“ 
წარმოდგენილი დოკუმენტები, აქტები, სერტიფიკატები, 
გამოხმაურებები და სხვა მასალები შერჩეულია იმ მიზნით, 
რომ მკითხველს შესაძლებლობა მიეცეს გაეცნოს წიგნში 
აღწერილი მოვლენების პირველწყარო დადასტურებებსა და 
ისტორიულ კონტექსტს. 

Henri Kuprashvili 
Georgian Swimming: Colchian-Iberian Style 

Georgia is a country of ancient culture, with nearly 3,500 years of 
statehood. While Georgians have contributed significantly to the world's 
treasury – through our unique alphabet, choreography, and polyphonic 
music – much of our multifaceted heritage remains unexplored. Many 
pearls are still scattered within the depths of myths and legends. My goal 
has been to bring one of these legends to light and restore it to life. 
In the early 1960s, in the picturesque Colchian village of Tsvane, I heard 
a legend from my grandfather, Levan Kursua (1887-1969). He told me 
that ancient Colchian and Iberian warriors practiced a unique military 
training method: swimming with their hands and feet bound. At first 
glance, this might seem like a mere eccentricity, but it is actually rooted 
in a profound psychological and tactical foundation. 
Bound-limb swimming served two primary purposes: 
1. Psychological Fortitude: If a warrior could overcome the natural fear 

of water while bound, they would develop an unbreakable spirit, 
capable of facing any obstacle in any circumstance. 

2. Survival: In the event of capture, a bound warrior who ended up in 
the water (e.g., from a ship) could still swim to freedom. During the 
dark period of the 17th century, when the slave trade was rampant in 
Western Georgia, many captives saved themselves using this 
technique. Bound and helpless on land near Anaklia, they would roll 
into the sea and swim away like dolphins. 

The Georgian styles of swimming—such as Free Colchian, Military 
Colchian, Apkhazura, Okribula, Iberian, and others—are entirely distinct 
from traditional international styles. Renowned researcher Lepota L. 
Cosmo identifies the Colchian system as one of the most unique in the 
world. Furthermore, the distinguished coach Rubes Levada considers 
Colchian swimming to be the "ancestor" of modern high-speed swimming 
(finswimming), sharing common methods and techniques. 
My mission is to restore and popularize these unique styles. Specifically, 
the "Lazuri" (Free Colchian) style has great potential to establish itself as 
a competitive sport alongside the crawl, breaststroke, and butterfly. 



გადაეცა წარმოებას 30.05.2026. ხელმოწერილია დასაბეჭდად

07.06.2026. ქაღალდის ზომა 60X84 1/16. პირობითი ნაბეჭდი თაბახი 11,5.




	1.17
	1.01
	1.12
	1.03
	1.14
	1.41
	1.43
	1.37
	1.35
	1.57
	დარდანელის სრუტე 30.08.2002
	(დამადასტურებელი ოფიციალური დოკუმენტები)
	Пустая страница
	Пустая страница
	Пустая страница



